
Ágrip 

Markmið þessa meistaraprófsverkefnis var að kynna mér hvernig  

talnaskilningur barna þróast og hvernig börn hugsa um tölur í 1. bekk 

grunnskólans. Talnaskilningur er mikilvægur þáttur í stærðfræðinámi og til 

að ná góðum árangri í stærðfræði þurfa börn að hafa góðan talnaskilning.  

Ég ákvað að nálgast viðfangsefnið með því að lesa mér til um rannsóknir 

á talnaskilningi barna og gera rannsókn á talnaskilningi sjö drengja í 1. bekk 

grunnskóla. Numicon námsgögn voru notuð í rannsókninni þar sem þau eru 

hönnuð til að efla talna- og aðgerðarskilning barna.  

Rannsókn þessi var framkvæmd í nóvember 2014 og í janúar 2015 í 

grunnskóla á höfuðborgasvæðinu. Notuð var eigindleg rannsóknaraðferð og 

fór ég í nokkrar vettvangsheimsóknir til að leggja stærðfræðiverkefni fyrir 

drengina. Þeir notfærðu sér Numicon námsgögn til stuðnings við lausn 

verkefnanna. Hver vettvangsheimsókn var tekin upp á myndband, sem 

síðan voru notuð við greiningu á talnaskilningi drengjanna. Drengirnir áttu 

meðal annars að nota Numicon form til að sýna fjölda og bera saman 

stærðir, til að ég gæti áttað sig á hvernig drengirnir hugsuðu um tölur og 

hver talnaskilningur þeirra væri. Verkefnin voru þannig uppbyggð að hver 

og einn leysti Numicon verkefni sín og í lokin sögðu þeir hver öðrum frá og 

sýndu hvernig þeir höfðu unnið þau. Nokkrir drengir tóku upp aðferð sem 

aðrir voru búnir að þróa, sem var mjög áhugavert að fylgjast með. Greinilegt 

var að það voru tveggja stafa tölur sem drengirnir voru að glíma við að ná 

skilningi á og aðgengi að gögnunum gerði þeim kleift að útskýra fjölda, sem 

þeir hefðu annars átt erfitt með að útskýra eingöngu með orðum. 

Megin niðurstöður rannsóknarinnar benda til að Numicon námsgögn séu 

gagnleg hjálpargögn fyrir börn til að sýna skilning sinn á fjölda og tölum og 

ræða saman um hann. Því má álykta að hægt sé að nýta gögnin í frekari 

rannsóknir á talnaskilningi barna í 1. bekk grunnskóla. 

Abstract 

Children´s numerical understanding at 1st grade in primary school 

 

The aim of this master’s degree thesis was to study how children’s 

numerical understanding evolves and how children in 1st grade of primary 

school think about numbers. Numerical understanding is an important 

factor when learning mathematics. To achieve good success in the subject 

children need to have a good numerical understanding. 

I decided to approach the subject by studying research on numerical 

understanding of 1st graders and research the numerical understanding of 

seven 6-year-old boys. Numicon materials were used in this study as they 

are designed to enhance the children’s understanding of numerical and 

activity senses. 

This study was conducted in November 2014 and in January 2015 in a 

primary school located in the main capital region. This research is based on 

qualitative field study and I went on field visits with mathematical problems 

for the boys. They utilized Numicon materials as support to solve the 

problems. All fields visit where captured on video and used for data analysis 

to measure the boys’ numerical understanding. The boys were asked to use 

Numicon materials to indicate number words and to compare sizes in order 

for me to realize how the boys thought about numbers and to find out their 

numerical understanding. The projects where designed for individual 

solving and in the last visit they told each other and demonstrated how 

they had solved the problems. Some boys used methods that other boys 

had developed which was very interesting to observe. It was obvious that 

they struggled with two digit numbers and by using Numicon shapes 

enabled them to explain the number when it would have been difficult for 

them to explain the results verbally, without the Numicon materials.    

  The main results of this study indicate that Numicon materials are 

useful tools for children to explain their understanding of numbers and 

benefits children both to present and discuss numbers and figures. 

Therefore it can be concluded that it is possible to utilize the data for 

further research of children´s number sense in 1st grade of primary school. 

1 Inngangur  

Viðfangsefnið sem varð fyrir valinu var að skoða og greina hvernig 

talnaskilningur birtist hjá börnum í 1. bekk grunnskóla og á hvernig 

Numicon námsgögn nýtast þeim til að tjá hann. 

Talnaskilningur er, samkvæmt Aðalnámskrá grunnskóla (2013), 

mikilvægur þáttur í stærðfræðikennslu í grunnskólum landsins. Vinnubrögð 

og stærðfræðileg hugsun eru mikilvægir þættir sem vinna þarf með 

samhliða talnaskilningi. Nemendur þurfa meðal annars að geta unnið einir 

eða með öðrum við að rannsaka stærðfræðileg viðfangsefni, greint þau, 

túlkað og sett fram tilgátu. Nemendur þurfa að geta beitt fjölbreyttum 

aðferðum og þróað fjölbreyttar leiðir við að leita lausna meðal annars með 

því að nota hjálpargögn og gera tilraunir með hlutbundnum gögnum. Einnig 

þurfa nemendur að geta útskýrt og tjáð stærðfræðilega hugsun sína fyrir 

öðrum á fjölbreyttan hátt (Mennta- og menningarmálaráðuneyti, 2013).  

í Aðalnámskrá grunnskóla (2013) er kveðið á um megininntak og 

vinnubrögð í stærðfræðinámi og því áhugavert fyrir stærðfræðikennara að 

kynna sér það og velta fyrir sér hvað þarf að hafa í huga þegar kemur að 

stærðfræðikennslu. Þar stendur meðal annars að stærðfræði sé mjög 

mikilvæg og hafi verið hluti af menningunni frá því að sögur hófust. Hugtök 

og táknmál stærðfræðinnar hafa þróast til að ná betri stjórn á aðstæðum og 

til að auka getu til aðgerða. Að glíma við stærðfræði eflir einstakling til að 

„... finna, skapa, tjá og útskýra hvers kyns regluleika, lögmál, kerfi og 

mynstur.” (Mennta- og menningarmálaráðuneyti, 2013, bls. 208). Þegar 

stærðfræðikennsla er skipulögð í grunnskólum skal hafa öll hæfnisviðmið 

sem tilgreind eru í aðalnámskrá í huga. Tilgangur stærðfræðináms er að 

nemendur öðlist alhliða hæfni til að nota stærðfræði sem lifandi verkfæri í 

fjölbreyttum tilgangi og við ólíkar aðstæður. Með stærðfræðinámi þróa 

nemendur hæfni til að framkvæma viðfangsefni og leysa það. Þeir ígrunda 

ólíkar aðferðir og líkön sem hægt er að nota við lausnir og einnig til að geta 

rökstutt svar sitt/niðurstöður (Mennta- og menningarmálaráðuneyti, 2013).  

Stærðfræðikennsla í grunnskóla þarf að stuðla að því að nemendur:  

 tileinki sér það viðhorf að það sé gagnlegt að hafa stærðfræði á 

valdi sínu og með ástundun geti þeir náð tökum á henni,  

 öðlist hæfni í að setja fram og leysa þrautir með hjálp 

stærðfræðinnar og leggja mat á eigin lausnaleiðir og annarra,  

 öðlist hæfni í að nota stærðfræðileg hugtök og greina tengsl 

þeirra,  

 öðlist hæfni í að nota tungumál stærðfræðinnar til að ræða um, 

færa rök fyrir og útskýra eigin tilgátur og annarra, útreikninga og 

niðurstöður,  

 öðlist hæfni í að nýta stærðfræði sem tæki til að leysa 

viðfangsefni og greina hvaða aðferðir henta best hverju sinni 

(Mennta- og menningarmálaráðuneyti, 2013, bls. 209).   

  

Í aðalnámskránni er ekki greint frá hæfniviðmiðum í stærðfræði eftir 1. 

bekk. Í henni kemur fram að nemendur eigi að fá að nota fjölþætt verkfæri í 

stærðfræðinámi, sem  geta nýst þeim varðandi „ ... skilning á 

vinnubrögðum, hugtökum og reglum stærðfræðinnar .... [þau] auðvelda 

nemendum að skilja stærðfræðina ef þeir fá að handleika þau og nota til að 

leysa verkefni.” (Mennta- og menningarmálaráðuneyti, 2013, bls. 218). 

Kennarar geta notað ýmis verkfæri og námsgögn til að efla talnaskilning 

barna. Numicon námsgögn eru verkfæri sem kennarar geta notað í 

stærðfræðikennslu í grunnskóla. Numicon námsgögn eru notuð meðal 

annars til að efla talna- og aðgerðarskilning og verður nánar fjallað um þau 

síðar í ritgerðinni og gagnsemi þeirra í stærðfræðinámi.  

Talnaskilningur er mikilvægur þáttur í stærðfræðinámi og til að ná 

góðum árangri í stærðfræði þurfa börn að hafa góðan talnaskilning 

(Carpenter, Fennema, Frankie, Levi og Empson, 1999). Talnaskilningur barna 

þróast allt frá fæðingu og við upphaf grunnskólanáms hefur talnaskilningur 

þeirra þróast yfir í hæfni til að tengja tölur við raunverulegar aðstæður. 

Fæst þeirra hafa þó náð valdi á að skilja stærðfræðiverkefni sem fela í sér að 

námunda eða eru fær um að námunda tölur. Til þess þurfa þau fyrst að efla 

færnina að tengja tölur við mælanlega hluti (Van de Walle, 1998). 

Rannsóknir sem meðal annars hafa verið gerðar af höfundum Numicon 

námsgagnanna hafa sýnt fram á að Numicon námsgögn henta 6 ára 

börnum, til að nýta við hin ýmsu stærðfræðiverkefni, sem þau annars ættu 

erfitt með að leysa (Atkinston, Tacon og Wing, 2001). Notkun Numicon 

námsgagna styrkir aðgerðar- og talnaskilning og hjálpar börnum að koma 

auga á tengsl milli talna með því að handleika hlutbundin námsgögn því 

þannig geta þau greint sjónræn tengsl. Hugmyndafræðin sem þessi 

námsgögn byggja á felst í því að börn átti sig á og skilji að tölur eru ekki tákn 

á blaði, sem sett hafa verið fram af handahófi, heldur hefur hver tala sinn 

stað og þær mynda skipulagt kerfi mynstra. Numicon námsgögn 

(kennsluefni) eru hönnuð á þann hátt að þau aðstoða börn við að sjá fjölda 



 

13 

hluta með því að setja þá í þekkjanlegt og kerfisbundið mynstur (Atkinston, 

Tacon og Wing, 2001). Þessi námsgögn veita þeim tækifæri til að „... sjá 

hvern tölustaf sem heild. Þau átta sig á að tölustafir eru ekki 

handahófskennd tákn heldur mynda þeir skipulagt kerfi. Stærðfræðin er full 

af mynstri og því er æskilegt að nemendur verði meðvitaðir um 

mynsturveröld hennar sem allra fyrst.” (Oddfríður Kristín Wallis 

Traustadóttir, 2009, bls. 21).  

1.1 Val á viðfangsefni  

Ég hef sérhæft mig í stærðfræðikennslu á unglingastigi og kláraði B.Ed. 

gráðu í grunnskólakennarafræðum í júní 2012. Í því námi og áður en það 

hófst upplifði ég oft, bæði hjá unglingum og fullorðnum, að þeim fyndist 

stærðfræði erfið. Ég tel að það sé eitthvað sem gerist í ferlinu, sem gerir það 

að verkum að nemendum finnst stærðfræði erfið. Þess vegna er áhugavert  

að skoða grunninn að stærðfræðinámi, sem meðal annars felst í 

talnaskilningi og kynna mér hvernig börn ná valdi á honum áður en þau 

halda áfram í námi. Ég tel að það sé mikilvægt fyrir mig sem verðandi 

stærðfræðikennara að hafa þekkingu á að talnaskilningur nemenda minna 

er mikilvægur grunnur fyrir stærðfræðinám. Þá er mikilvægt fyrir mig sem 

kennara að hafa skilning á hvað börn hafa lært áður en ég fer að kenna 

þeim stærðfræði. Ég þarf einnig að átta mig á hvernig börnum er kennt og 

hvað ég get gert til að styðja við stærðfræðinám þeirra. Það er auðveldara 

að kenna nemendum flókna stærðfræði ef þeir hafa náð góðu valdi á 

grunnþáttum stærðfræði fremur en ef skilningur þeirra er slakur. 

Eftir útskrift 2012 fór ég að vinna á leikskóla og tók eftir því að það er 

hægt að kenna leikskólabörnum grunnhugtök í stærðfræði, sem nýtast þeim 

síðan í áframhaldandi námi. Þess vegna fannst mér áhugavert að kynna mér 

stærðfræðihugtakið talnaskilning og skoða hvernig hann birtist hjá ungum 

börnum. Ég tók eftir því hvernig áhugi barna á tölum varð til þegar ég fór að 

ræða við þau um tölur. Við þessa vinnu nýtti ég Numicon námsgögnin og 

kom fljótt í ljós að börnin voru áhugasöm að nota gögnin í vinnu sinni með 

fjölda og talningu.  

Í upphafi var hugmyndin að skrifa um hvernig talnaskilningur þróast með 

notkun Numicon námsgagna í leikskóla. Fjölmargir leikskólar landsins hafa 

keypt Numicon námsgögn og vakti það áhuga minn að skoða hvernig nýta 

mætti þau til að efla þróun talnaskilnings. Rannsóknin þróaðist, sem 

einkennir oft eigindlega rannsókn. Ég gerði tilraun með að leggja verkefni 

fyrir 6 ára drengi og kom það mér mjög á óvart hversu þróaður 

talnaskilningur þeirra var og hve háar tölur þeir voru að glíma við. Þessi 

reynsla varð til þess að ég ákvað að skoða og greina hvernig talnaskilningur 

birtist í 1. bekk í grunnskóla fremur en að beina sjónum að börnum á 

leikskólaaldri. 

Þegar ég byrjaði að vinna verkefnið hafði ég litla sem enga reynslu af 

notkun Numcion námsgagna. Ég kynntist Numicon námsgögnum fyrst í 

Klettaskóla, þegar ég fór í heimsókn þangað í tengslum við námskeið í 

grunnnáminu mínu við Menntavísindasvið Háskóla Íslands. Haustið 2012 var 

ég að vinna á leikskóla hjá Reykjavíkurborg. Þar höfðu nokkrir starfsmenn 

farið á Numicon námskeið í Brighton og í framhaldi af því keypti leikskólinn 

Numicon leikskólasett. Numicon námsgögnin voru lítið notuð í 

leikskólanum, þar til ég fór að sýna þeim áhuga. Vorið 2013 fór ég á þriggja 

tíma námskeið um Numicon námsgögn í Reykjvík, sem Oddfríður Kristín 

Wallis Traustadóttir hélt. Áður en ég fór á námskeiðið sá ég ekki hvernig 

nýta mætti námsgögnin vegna vanþekkingar á því hvernig hægt er að nota 

þau. 

Eftir að hafa að farið á námskeiðið, lesið mér til um Numicon námsgögn 

og ekki síst eftir að hafa framkvæmt þessa rannsókn sé ég 

notkunarmöguleika námsgagnanna. Sem verðandi stærðfræðikennari finnst 

mér mikilvægt að kynna mér fjölbreytt hjálpargögn og hvernig ég geti nýtt 

þau í kennslu. 

1.2 Meginmarkmið viðfangsefnisins  

Meginmarkmið verkefnisins er að greina og skoða talnaskilning 6 ára barna, 

í 1. bekk í grunnskóla. Til að ég gæti áttað mig betur á talnaskilningi þeirra 

kannaði ég hvernig 6 ára drengir nýta Numicon námsgögn við að leysa 

stærðfræðiverkefni. Numicon námsgögn skapa möguleika fyrir drengina til 

að vinna á hlutbundinn hátt að stærðfræðilegum viðfangsefnum, þannig að 

þeir styrki skilning sinn meðal annars á tölum og reikniaðgerðum. Til að 

nálgast viðfangsefnið ákvað ég að framkvæma rannsókn á sjö drengjum, 

sem voru í 1. bekk í grunnskóla og leggja fyrir þá stærðfræðiverkefni, þar 

sem þeir gátu stuðst við Numicon námsgögn við úrlausn verkefna. 

Verkefnin voru hönnuð á þann hátt að þau hjálpuðu mér að greina og skoða 

talnaskilning drengjanna. Í rannsókninni ræddi ég við drengina til að greina 

skilning þeirra og fylgdist með þeim og tók allt upp á myndband. Markmið 

rannsóknarinnar var að greina talnaskilning þeirra, talningu og reikning með 

því að skoða hvernig þeir sýndu skilning sinn með Numicon námsgögnum. 

Rannsóknin byggir á eigindlegum rannsóknaraðferðum, þar sem ég tók 

upp á myndbönd (e. video) kennslustundir með drengjunum. Numicon 

námsgögn voru notuð í rannsókninni sem drengirnir nýttu til að leysa 

verkefnin. Við úrvinnslu gagnanna voru greindir þræðir sem einkenndu 

gögnin, sem unnið var úr. Með því að nota Numicon námsgögnin við 

greiningu mína get ég aflað mér þekkingar, sem hægt er í framhaldi af því 

að deila með öðrum. 

1.3 Rannsóknarspurning  

Ég rannsakaði efnið með hliðsjón af rannsóknarspurningunni:  

Hvernig birtist talnaskilningur barna í 1. bekk grunnskóla og hvernig 

nýtast Numicon námsgögn til að tjá hann? 

Markmið rannsóknarinnar var að skoða og greina hvernig talnaskilningur 

birtist í 1. bekk grunnskóla þegar Numicon námsgögn eru notuð og hvort að 

þau efli nemendur við að tjá talnaskilning sinn. 

Ritgerðinni er skipt upp í fjóra meginkafla. Næsti kafli fjallar um 

fræðilegar hugmyndir og kenningar um talnaskilning barna og í tengslum við 

hann er rætt um fjöldahugtakið og þróun þess, ásamt sætiskerfinu með 

áherslu á tugakerfið. Auk þess verður gerð grein fyrir hugmyndafræðinni 

sem Numicon námsgögnin byggjast á og sagt frá rannsóknum um notkun 

Numicon námsgagna. Í þriðja kafla er farið yfir aðferðafræði 

rannsóknarinnar og í fjórða kafla eru niðurstöður hennar kynntar. 

Þátttakendur í rannsókninni voru sjö drengir, eins og fram hefur komið, og 

verða sögur þeirrar sagðar í niðurstöðukaflanum. Í framhaldi af því gerði ég 

úttekt á talnaskilningi hvers drengs fyrir sig, út frá úrlausnum 

stærðfræðiverkefna sem lögð voru fyrir þá, og hvernig Numicon námsgögn 

nýttust þeim við að leysa verkefnin. Síðan skoðaði ég niðurstöður 

stærðfræðilausna drengjanna og skráði niður greiningarniðurstöðu fyrir 

hvern dreng með áherslu á styrkleika og veikleika þeirra í skilningi á tölum. Í 

umræðukaflanum verða niðurstöður rannsóknarinnar og fræðileg umfjöllun 

skoðaðar með tilliti til rannsóknarspurningarinnar og að lokum set ég fram 

hugmyndir mínar í lokaorðum.   

2 Talnaskilningur 

Talnaskilningur er mikilvægur grunnur fyrir stærðfræðihæfni og verður 

skilningur og færni barna á honum að vera fyrir hendi áður en frekara 

stærðfræðinám á sér stað. Talnaskilningur er nauðsynlegur til að þau nái 

góðum árangri í stærðfræði.  

Í Aðalnámskrá grunnskóla (2013) segir: 

Hæfni í stærðfræði felst í að hafa ljósan skilning á stærðfræði, 

geta spurt og svarað með henni og notað tungumál og verkfæri 

hennar. Til þess að öðlast þessa hæfni þurfa nemendur að þróa 

með sér jákvætt viðhorf til stærðfræði, [hafa] trú á eigin getu 

og rækta með sér það viðhorf að stærðfræði sé skynsamleg og 

nytsamleg Í því felst að geta leitað lausna og sett stærðfræðileg 

viðfangsefni fram á fjölbreyttan hátt, með því að beita 

skapandi hugsun, ígrundun og röksemdum og setja fram 

stærðfræðileg líkön. Einnig þurfa nemendur að öðlast skilning á 

stærðfræðilegum hugtökum, aðgerðum og venslum. Ráða yfir 

sveigjanlegum, áhrifaríkum, nákvæmum og viðeigandi 

aðferðum til lausna á hvers kyns viðfangsefnum. Þeir þurfa 

hæfni til að setja fram, tákna og leysa stærðfræðileg vandamál 

og nýta hjálpartæki til stærðfræðilegra verka, þar með talin 

tölvutækni. Hæfni í stærðfræði felur í sér að geta tjáð sig með 

stærðfræði, útskýrt hugsun sína um hana fyrir öðrum, rökrætt 

um lausnaleiðir og sannreynt lausnir sínar og annarra (Mennta- 

og menningarmálaráðuneyti, 2013, bls. 209-210).  

Meginmarkmið stærðfræðináms barna, samkvæmt aðalnámskránni, er að 

þau þrói stærðfræðilega hæfni. Til að ná því markmiði er talnaskilningur 

mikilvægur, eins og fram hefur komið. Rannsóknir hafa verið gerðar á þróun 

talnaskilnings (Carpenter, Fennema, Frankie, Levi og Empson, 1999), sem 

hafa sýnt fram á mikilvægi talnaskilnings og hvaða vörður hvert barn þarf að 

fara framhjá á leið sinni til að ná góðum talnaskilningi. 

2.1 Þróun talnaskilnings 

Talnaskilningur þróast alla ævi, á ólíkan hátt eftir einstaklingum og 

menningarheimum. Í talnaskilningi felst skilningur á tölum, tengslum þeirra, 

táknmáli, stærð, notkun reikniaðgerða, ásamt því að geta tengt tölurnar við 

raunveruleikann (Van de Walle, 2004; Charlesworth og Lind, 2007). Steen 

(1997) og Van de Walle (1998) draga fram mikilvægi talnaskilnings í 

stærðfræðinámi, því nemendur þurfa að geta tengt tölur og stærðir við 

daglegt líf (Steen, 1997; Van de Walle, 1998). Van de Walle (1998) segir 

jafnframt að fólk með góðan talnaskilning geti nýtt skilninginn á 

mismunandi hátt og mótað og þróað aðferðir, sem nýtist þeim við ýmsar 

aðstæður sem tengjast stærðfræði. Góður talnaskilningur auðveldar fólki að 

leysa ýmis vandamál, sem koma upp í daglegu lífi. Dæmi um slík verkefni 

væri að fara í búð með 3000 krónur. Einstaklingur þarf að vita og skilja að 

hann geti aðeins keypt vörur fyrir 3000 krónur eða minna. Til að ná góðum 

árangri í stærðfræðinámi þurfa börn að fá góð tækifæri til að efla og byggja 

upp talnaskilning sinn strax í frumbernsku (Van de Walle, 1998). 

Jean Piaget, svissneskur sálfræðingur setti fram kenningu um 

vitsmunaþroska. Piaget skipti vitsmunaþroska mannsins í fjögur þroskastig 

tengd aldri.  Stigin heita: skynhreyfistig (0-2 ára), foraðgerðastig (2-7 ára), 

hlutbundnar aðgerðir (7-12 ára) og formlegar aðgerðir (12-16 ára). Piaget 

(1971) sagði að það væri munur á vitsmunum barna á ólíkum stigum og því 

væri ekki hægt að sleppa stigi. Hann taldi að það væri ekki hægt að kenna 

börnum hvað sem er, þess vegna þyrftu börn að ná ákveðnu þroskastigi til 

að geta lært meira. Einnig væri mikilvægt fyrir þroska barna að þau væru 

virk í námi sínu en að vera mötuð upplýsingum (Piaget, 1971). Aldís 

Guðmundsdóttir (2007) lýsir helstu einkennum stiganna: 

 

 

 

 

 

 

Tafla  1 Grunneinkenni þroskastiganna 

(Heimild: Aldís Guðmundsdóttir, 2007, bls. 159) 

Clements og Sarama (2009) telja að rannsóknir Piaget hafi haft mikil 

áhrif á sjónarmið fræðimanna varðandi stærðfræðikennslu barna um miðja 

20. öld. Það varð til þess að fræðimenn fóru að greina hversu mikill áhugi, 

þátttaka og skilningur barna í raun væri. Í skrifum Clements og Sarama 

(2009) kemur fram að Piaget taldi að börn þyrftu að þróa rökhugsun (e. 

logic), sem væri undirstaða fyrir skilning á varðveislu (e. conservation) og 

fjölda áður en rökhugsunin yrði merkingarbær. Piaget taldi að rökhugsun (e. 

logic) byggðist á tvenns konar þekkingu. Annars vegar stigskiptri flokkun (e. 

hierarchic classification) og hins vegar runu (e. sequence).  Með stigskiptri 

flokkun er átt við að einstaklingur áttar sig á að hver fjöldi telst með þegar 

talið er. Það er að segja að fyrri tala er tákn fyrir fjölda, sem er hluti af 

tölunni sem kemur næst í talnaröðinni. Dæmi um það er að fjöldinn fjórir er 

hluti af fjöldanum fimm og því teljum við ... 4, 5. Mynd 1 sýnir stigskipta 

flokkun.  

 

Mynd 1  Stigskipt flokkun (e. hierarchic classification)  

(Heimild: Clements og Sarama, 2009, bls. 20)  

 

Runa (e. seqence) er að telja tölurnar 1, 2, 3 munnlega og tengja við hlutina 

sem verið er að telja. Í því felst einnig að skilja að hver hlutur er aðeins 

talinn einu sinni og að sérhver tala í rununni er einum hærri en talan sem er 

á undan og einum lægri en talan sem er næst á eftir í rununni, eins og sjá 

má á mynd 2 (Clements og Sarama, 2009).  

Mynd 2  Runa (e. sequence)  

(Heimild: Clements og Sarama, 2009, bls. 20).  

 

Piaget sagði að börn yrðu að átta sig á og ná valdi á hugmyndunum um 

stigskipta flokkun og runu til að ná góðum tökum á stærðfræði. Hann taldi 

að börn gætu ung náð valdi á varðveisluhugtakinu en það að telja væri í 

sjálfu sér merkingarlaust (Clements og Sarama, 2009). 

Hugmyndir rússneska sálfræðingsins Lev Vygotsky um þroska barna voru 

ólíkar kenningum Piaget um þroskastigin. Hann taldi að tungumálið væri 

mikilvægur þáttur þegar kæmi að þroska barns. Hann taldi að nám og þroski 

tengdust og ætti tungumálið stóran þátt í því. Vygotsky setti fram kenningu 

um svæði mögulegs þroska (e. zones of proximal development). Þetta er 

svæði eða aðstæður þar sem barn getur verið að leysa ýmis verkefni. Ef 

barnið hefur ekki hæfileikann við að leysa verkefnið getur það fengið aðstoð 

frá reyndari einstaklingi, annað hvort fullorðnum eða jafnaldra. Samkvæmt 

Vygotsky eru góð samskipti grundvöllur að góðri kennslu (Lightfoot, Cole og 

Cole, 2013). 

Rannsóknir hafa sýnt fram á að talnaskilningur þróast strax frá fæðingu 

(Burton, Mills, Lennon og Parkers, 1993). Börn sex mánaða og eldri geta 

greint allt að þrjá hluti og ef fjórða hlutnum er bætt við, áttar barnið sig á að 

eitthvað er öðruvísi. Þó að börn geti greint fjölda svona snemma þá þróast 

mikilvægustu grunnatriði talnaskilnings hjá börnum á aldrinum tveggja til 

átta ára (Fosnot og Dolk, 2001). Börn átta sig snemma á því að telja fjölda í 

rétta runu, bæði munnlega, með því að geta þulið upp talnaröðina án þess 

að ruglast og með því að nota hjálpargögn, eins og kubba. Uppröðun 

hlutanna skiptir máli og ef hlutunum er dreift óskipulega eiga ung börn 

erfiðara með að telja en ef þeim er raðað skipulega. Börn þurfa einnig að 

skilja að þegar ákveðinn hlutur er talinn er fjöldinn orðinn einum fleiri en 

fjöldinn sem búið var að telja áður. 

Butterworth (2000) segir að vald á talningu eflist við að telja og 

mikilvægt sé að börn fái fjölmörg tækifæri til talninga. Umhverfi og 

samskipti við aðra hafa áhrif á að börn fari snemma að vinna með einfaldar 

tölur og talningu (Butterworth, 2000). Van de Walle o.fl. (2010) segja að 

grunnur að góðum talnaskilningi felist í að hafa góð tök á eftirfarandi 

atriðum: 

1. Að kunna að telja og fara með talnaröðina 1, 2, 3… 

2. Að tengja tölu við þann hlut sem verið er að telja og að hver hlutur 

sé aðeins talinn einu sinni. 

3. Að geta greint að síðasta talan segir til um heildarfjölda hlutanna 

sem verið er að telja (Van de Walle, 2010). 

Charlesworth og Lind (2007) eru með svipaðar hugmyndir um rauntalningu. 

Þær segja að talningu megi skipta í tvenns konar færni: utanbókartalningu 

(e. rote counting) og rauntalningu (e. rational counting). Utanbókartalning 

er að kunna talnaröðina og geta þulið hana upp án þess að ruglast, það er 

að segja að barn telur fjölda án þess að tengja við magn. Rauntalning er 

aðeins flóknara ferli og sá sem telur nýtir skilning sinn á tölum og fjölda til 

að telja hluti í réttri röð og finna þannig heildarfjölda hlutanna. Rauntalning 

byggir á fjórum meginreglum en þær eru: (1) segja tölur í réttri röð; (2) að 

skilja gagnkvæma samsvörun á milli talna og hluta; (3) að skilja að það sé 

hægt að byrja að telja hvaða hlut sem er; (4) að skilja að síðasta talan sem 

er talin stendur fyrir heildarfjölda. Til að ná valdi á rauntalningu þurfa börn 

að hafa náð tökum á utanbókartalningu, það er að segja, að geta þulið upp 

talnarununa og þekkt tölurnar (Charlesworth og Lind, 2007). 

Charlesworth og Lind (2007) og Van de Walle (2004) eru sammála um að 

það sé mikilvægt að kunna að telja. Reynsla og leiðbeiningar, það er að 

segja að börn æfi sig í að telja og fái leiðbeiningar samhliða, séu helstu 

þættir sem hjálpa börnum að þróa talnaskilning og það er hlutverk kennara 

að stuðla að þróun talnaskilnings barna. Það þarf að gefa börnum tækifæri 

til að byggja upp talnaskilning sinn og leggja þannig góðan grunn, meðal 

annars fyrir stærðfræðihæfni. 

Fjöldahugtakið (e. cardinality principle) felur í sér að geta greint fjölda, 

talið og skráð. Að telja felur í sér gagnkvæma samsvörun (e. one-to-one 

correspondence), að raða og endurraða hlutum og bera saman magn og 

stærðir. Talning hjálpar börnum að þróa talnaskilning. Fjöldahugtakið felur 

meðal annars í sér skilning á hugtökum, eins og einingu og tug og að vera 

fær um að skynja fjölda án þess að þurfa að telja (e. subitizing) 

(Charlesworth og Lind, 2007). Skilningur á fjöldahugtakinu byrjar að þróast 

hjá börnum á leikskólaaldri, en þá eru börn farin að geta greint fjóra til 

fimm hluti án þess að telja. Í framhaldinu fara börnin að skilja hvað tölurnar 

standa fyrir, til dæmis að talan þrír, táknar þrjá hluti og átta sig á að síðasta 

talan sem er talin upp sé heildarfjöldinn (Charlesworth og Lind, 2007). 

Fjöldahugtakið tengist varðveisluhugtakinu, það er að hlutir haldi 

eiginleikum sínum og breytist ekki þó að uppröðunin breytist. Einnig geta 

börnin varðveitt myndina í huganum. Fjöldahugtakið felur í sér að geta 

greint fjölda, talið og skráð. Það að skynja fjölda án þess að telja (e. 

subitizing) felur í sér vald á meginhugmyndinni um fjölda staka í mengi (e. 

cardinality). Í því felst kunnátta á hversu margir hlutir eða heildir eru, hvað 

meira og minna þýðir og innbyrðis tengsl, og skilningur á tölum og magni 

(Clements og Sarama, 2009). 

Clements og Sarama (2009) tala um tvenns konar skynjun á fjölda (e. 

subitizing). Annars vegar skynræna talningu (e. perceptual subitizing) og 

hins vegar huglæga talningu (e. conceptual subitizing). Ef barn getur sagt til 

um fjölda án þess að telja er það kallað skynræn talning (e. perceptual 

subitizing). Í því felst að barnið skynjar lítinn fjölda án þess að telja. Huglæg 

talning (e. conceptual subitizing) er þegar barn sér nokkra hluti og nær að 

leggja þá saman í eina heild, þetta kallast einnig hluti – hluti – heild (e. part 

– part- whole). Þessar skynjanir geta gerst mjög hratt og stundum án þess 

að börn séu meðvituð um hvað gerðist. Með tímanum ná börn tökum á 

þessari skynjun og ákveðin mynstur ná festu í sjónminni þeirra. Þriggja ára 

börn eða yngri geta skynjað einn hlut eða fleiri. Fjögurra ára börn geta 

skynjað fjóra hluti og náð að tengja saman talningu og skynjað fjölda án 

þess að telja. Ung börn eiga misauðvelt með að greina fjölda og skiptir 

uppröðun miklu máli. Börn eiga auðveldast með að greina fjölda hluta sem 

er raðað í beina línu og næst auðveldast er að greina fjölda hluta sem er 

raðað upp eins og um rétthyrning sé að ræða, til dæmis tening eða domino 

kubb. Erfiðast er fyrir ung börn er að greina og telja fjölda hluta þegar 

hlutunum er dreift ómarkvisst (Clements og Sarama, 2009). 

Mynstur eins og til dæmis eru á domino kubbum og teningum eru 

mynstur sem hjálpa börnum að skynja fjölda án þess að telja. Mynstur geta 

líka verið tímabundin og tengst hreyfingu, svo sem að nota fingur, takt eða 

hljóð við að telja. Þegar börn nota þessar aðferðir við að telja eru þau að 

þróa aðferð sem nýtist þeim seinna við að vinna óhlutbundið með tölur (e. 

abstract number) og reikniaðferðir (e. arithmetic strategies). Fljótlega átta 

börn sig á að þegar þau leggja saman tvær tölur þá er nóg að byrja á annarri 

tölunni, segja fyrst sjö og síðan kemur átta, níu, tíu, ellefu og tólf í staðinn 

fyrir að telja frá einum (Clements og Sarama, 2009). 

Eftir því sem börn mynda fleiri tengsl við tölur, til dæmis með því að telja 

og skilja að hver tala táknar ákveðinn fjölda, því betri verður 

talnaskilningurinn og þegar börn eru orðin 6 ára er talnaskilningur þeirra oft 

orðinn talsverður (Burton, Mills, Lennon og Parkers, 1993). Börn telja það 

sem þau sjá með foreldrum, í leikskólanum, ein eða með öðrum. Á unga 

aldri eru börn farin að syngja um fjölda og eru til mörg leikskólalög, eins og 

„Fimm litlir apar“ og „Indjánalagið“, sem fjalla annað hvort um að bæta við 

fjölda eða draga frá. Í leik telja börn leikföngin sín eða annað sem þau eru 

að fást við. Börn eru því stöðugt að vinna ómeðvitað með tölur og þau 

skynja fjöldann líka áður en þau læra talnarununa og að telja (Fosnot og 

Dolk, 2001). Van de Walle (2004) segir að ef foreldrar hjálpi tveggja til 

þriggja ára börnum sínum í daglegu lífi að telja, til dæmis fingur, dót eða 

annað efni í nánasta umhverfi og séu duglegir að nota spurningar eins og 

„hvor hefur meira?“ og „er þetta nóg?“, þá veiti þeir börnunum ríkuleg 

tækifæri til að efla skilning á fjölda (e. number) og talningu (e. counting) 

(Van de Walle, 2004). 

Sérfræðingar hafa búið til líkan þar sem þekking á stærðfræði er líkt við 

landslag. Landslagið er myndlíking af námi og sýnir að nám er ekki línulegt 

ferli þar sem skilningur allra barna í kennslustundinni er kominn á sama 

endapunkt að henni lokinni. Í stærðfræðinámi hafa allir nemendur sömu 

markmið en fara ólíkar leiðir að markmiðunum. Námið er eins og landslagið, 

með hæðum og hólum, og þarf hver nemandi að nýta þekkingu sína til að 

komast áleiðis að markmiðum. Nemendur eru ólíkir og hafa mismunandi 

reynslu og þekkingu og þarf hver nemandi að byggja nýja þekkingu ofan á 

fyrri reynslu (Fosnot og Dolk, 2001). Á mynd 3 er hægt að sjá dæmi um 

hvernig vörður koma fram í námi nemenda. Með vörðum er átt við stað, 

sem allir nemendur koma við á þrátt fyrir ólíkar leiðir og vörðurnar standa 

fyrir ákveðið stig í skilningi. 

Mynd 3 Landslagslíkan af námi (e landscape of learning)  

(Heimild: Fosnot og Dolk, 2001, bls. 18) 

 

Þegar kennarar gefa nemendum tækifæri til að afla upplýsinga og rannsaka 

viðfangsefni hvetja þeir þá til að þræða vörður í landslaginu. Þess vegna er 

mikilvægt að leyfa nemendum að rannsaka og koma sjálfir með eigin lausnir 

og aðferðir. Ef nemendur nota þessa aðferð átta þeir sig á að það eru til 

margar leiðir að rétta svarinu. Leiðir nemenda að vörðu geta verið 

mismunandi og því þurfa kennarar að leiðbeina og hvetja nemendur áfram 

á þeirra forsendum (Fosnot og Dolk, 2001). Í stærðfræðinni eru nokkrar 

vörður að talnaskilningi, eins og að telja, að skynja fjölda án talningar og 

átta sig á skráningu talna sem nemendur þurfa að ná valdi á (Fosnot og 

Dolk, 2001).  

Umræður hjálpa og styðja börn við þróun talnaskilnings. Þess vegna er 

mikilvægt fyrir börn að fá tækifæri til að ræða saman um stærðfræðileg 

viðfangsefni. Þannig geta þau dýpkað og styrkt skilning sinn á stærðfræði og 

stærðfræðihugtökum. Umræður þurfa að byggjast á reynslu, samvinnu og 

íhugun barna. Kennarinn áttar sig betur á hvernig börn hugsa og hvar þau 

eru stödd með því að hlusta á börnin og ræða við þau. En það þarf að hafa í 

huga að börn þurfa að fá þjálfun í að ræða um stærðfræði, sem styrkir 

meðal annars stærðfræðilega hugsun þeirra. Með umræðum læra börn 

meðal annars að: 

 hlusta með athygli 

 skiptast á skoðunum 

 draga ályktanir 

 leita lausna 

 útskýra fyrir öðrum  

 bera virðingu fyrir skoðunum annarra (Van de Walle, 2004). 

 

Þess vegna er þátttaka í stærðfræðiumræðum mikilvægur hlekkur til að 

skilja hugtök (Van de Walle, 2004). Boler og Humphreys (2005) segja að 

umræður, meðal annars í litlum hópum, gefi börnum tækifæri til að heyra 

fjölbreyttar útskýringar sem höfða til þeirra. Það þarf að leyfa börnum að 

vinna með hlutbundin hjálpargögn, sem þau geta nýtt sér þegar þau tjá sig 

og ræða um viðfangsefnið. Þess vegna er gott að flétta saman umræðu og 

vinnu með ýmsum hjálpargögnum, sem styðja við þróun talnaskilnings 

barna á nýjum viðfangsefnum eða stærðfræðihugtökum, sem eflir skilning 

og nám þeirra.   

Þegar börn nota slík gögn, sem auðvelt er að vinna með, fá þau stuðning 

við að byggja upp skilning á tölum og reikniaðgerðum. Börn öðlast færni í að 

telja með því að tengja munnlega saman fjölda og hluti. Gefa þarf börnum 

tækifæri til að nota hjálpargögn eins og kubba (e. blocks) eða spilapeninga 

(e. counters). Þannig geta þau unnið hlutbundið og/eða huglægt (Van de 

Walle, 2004). Clements og Sarama (2009) tala um að börn þurfi ekki aðeins 

að kunna að telja munnlega heldur þurfi þau að geta samhæft munnlega 

talningu hluta með því að benda á þá og skilja gagnkvæma samsvörun talna 

og hluta (Clements og Sarama, 2009). Þegar hæfni barna til að vinna með 

hlutbundin gögn eykst, yfirfæra þau smám saman hlutbundna vinnu yfir í 

huglæga vinnu, það er að nota hugann og hugsa um tölur án þessa að nota 

hjálpargögn (Van de Walle, 2004). 

Börn geta snemma farið að skrá fjölda og með aldrinum þróast 

skráningaraðferðirnar. Þau verða fær um að nota tákn sem þau hafa sjálf 

lært af umhverfinu og þau skilja. Ef barn á til dæmis að skrá fimm hús, fer 

mikil vinna og tími í að teikna húsin. Með auknum þroska þróast 

skráningaraðferðir barna og þau fara frá því að teikna myndir, í að skrá 

fjölda með strikum, yfir í að skrá á táknmáli stærðfræðinnar með tölum 

(Fosnot og Dolk, 2001). Rannsóknir sýna að börn búa til tákn til að muna 

tölur og geti notað tölurnar ef þau eru búin að ná að tengja saman tölu og 

tákn (Pound, 2006).   

2.2 Tugakerfið 

Tugakerfið er sætiskerfi þar sem gildi talna ákvarðast af því að hver tala 

raðast í ákveðið sæti. Sætiskerfi (e. place value) er leið til að skrá fjölda. 

Finna má dæmi um að fólk hafi notað sætiskerfi langt aftur í aldir, þar sem 

fólk gerði meðal annars rispur í steina eða merki í leirmuni sem táknaði 

sætiskerfi þeirra. Egyptar skrifuðu til dæmis tákn talna fyrst sem myndletur. 

Þar voru tölurnar 1, 10, 100, 1.000, 10.000, 100.000 og 1.000.000 táknaðar 

með myndletri, sem má sjá á mynd 4 (Smith, 2009). 

 

Mynd 4  Egyptar skrifuðu tákn talna sem myndletur  

(Heimild: Smith, 2009, bls. 111) 

 

1 var táknaður með einu striki 

10 var táknað sem taumur fyrir nautgripi (e. hobble for cattle) 

100 var táknað sem vafið reipi (e. coil of rope) 

1.000 var táknað sem lótusblóm (e. lotus plant) 

10.000 var táknað sem einn fingur 

100.000 var táknað sem halakarta (e. tadpole) 

1.000.000 var táknuð sem mynd af guði þeirra með báðar hendur yfir 

höfði sér (Smith, 2009). 

Þegar Egyptar skrifuðu tölurnar, skráðu þeir tuginn á undan einingunni eins 

og flestar þjóðir gera í dag og má sjá á mynd 5. 

 

Mynd 5  Tölustafir skrifaðir sem myndletur (e. numerials written with 
hieroglyphs)  

(Heimild: Smith, 2009, bls. 111) 

 

Í dag er víðast notað Indó-Arabíska talnakerfið. Talnakerfið var þróað af 

Hindúum en barst til Evrópu með Aröbum. Í einhvern tíma notuðu menn 

saman Indó-Arabíska talnakerfið og talnakerfi Rómverja, rómversku 

tölustafina. En á 16. öld var Indó-Arabíska talnakerfið orðið sjálfstætt 

talnakerfi. Talið er að Indó-Arabíska talnakerfið hafi verið fyrsta talnakerfið 

sem innihélt núll, en deilur eru um hvenær núll hafi fyrst verið notað (Smith, 

2009). 

Guðmundur Arnlaugsson (1971) segir að sætiskerfi sé aðferð í 

stærðfræði til að skrá og tákna tölur. Sætiskerfið er byggt á svokallaðri 

grunntölu. Grunntalan getur verið hvaða náttúrleg tala sem er. Ef 

grunntalan er 10, þá er sætið orðið fullt þegar búið er að para saman tíu 

hluti. Til að átta sig á uppbyggingu sætiskerfisins þarf að beita 

reikniaðgerðunum, samlagningu, frádrætti, deilingu eða margföldun á aðra 

grunntölu en tíu. Dæmi um þetta er ef við segjum að grunntalan sé tveir, þá 

heitir talnakerfið tvíundakerfi. Tvíundakerfi hefur aðeins tvö tákn 0 og 1 og 

sætið er orðið fullt þegar búið er að nota táknin 0 og 1. Til að átta sig betur 

á tvíundakerfinu er hægt að skoða það í töflu 2. 

 

 

 

 

 

 

 

 

 

Tafla  2 Tugakerfið og tvíundakerfið 

 

Sætiskerfi er talnakerfi sem við notum í dag til að skrá tölur í sæti þar sem 

tala hefur ólík gildi. Algengast er að nota tugakerfi og ræður sætið gildi 

hvers tölustafs (0 – 9) í tölustafalestinni. Talnasætin í tugakerfinu eru meðal 

annars eining, tugur og hundrað og læra börn fyrst að vinna með þessi sæti. 

Þegar lengra er komið er farið að bæta við tíundahluta og hundraðshluta og 

svo framvegis (Van de Walle, 2004). Á mynd 6 er talnahús og þar má sjá 

upplýsingar um tugakerfið eins og við þekkjum það í dag. 

 

Þúsund Hundrað Tugur Eining 

    

Mynd 6  Talnahús 

Náttúrlegar tölur eru heilar jákvæðar tölur og eru óendanlega margar. Talan 

7983,4935 er tákn fyrir 7⋅1000 + 9⋅ 100 + 8∙10 + 3 + 4∙ 1/10 + 9∙ 1/100 + 3∙ 

1/1000 + 5∙1/10000. Með tímanum þróaðist aðferð til að skrá tölurnar í 

Tugakerfi Tvíundakerfi 

0 0 

1 1 

2 10 

3 11 

4 100 

5 101 

6 110 

7 111 

8 1000 

9 1001 

10 1010 

styttra máli og er hún kölluð veldisskráning. Þá er talan 7983,4935 skrifuð 

svona: 7 ∙ 103 + 9 ∙ 102 + 8 ∙ 101 + 3 ∙ 100 + 4 ∙ 10−1 + 9 ∙ 10−2 + 3 ∙

10−3 + 5 ∙ 10−4.  

Forsenda fyrir skilningi á tugakerfinu er skilningur á talningu og að setja 

fjölda saman í hópa. Í okkar menningarheimi er notað Indó-Arabíska 

talnakerfið, sem er tugakerfi með grunntöluna tíu. Skráningarkerfið byggist 

á þessu tugakerfi og hefur því einnig grunntöluna tíu. Í skráningarkerfinu 

mynda tugirnir síðan hópa. Börn þurfa að átta sig á og ná utan um 

uppbyggingu kerfisins til að geta notað það eða unnið innan þess. Mynd 7 

sýnir tugakerfi.  

 

Þúsund Hundrað Tugur Eining 

Tíundi 

hluti 

 

Hundraðshluti 
Þúsundasti 

hluti 

1000 100 10 1 
1

10
 

1

100
 

1

1000
 

103 

 

102 

 

101 

 

100 

 

10−1 

 

10−2 

 

10−3 

 

Mynd 7  Tugakerfi 

 

Nauðsynlegt er að átta sig á og skilja hvernig tugakerfið er uppbyggt til að 

geta nýtt sér mismunandi reikningsaðgerðir sem við notum í daglegu lífi, til 

dæmis samlagningu og frádrátt (Van de Walle, 2004). Kristín Bjarnadóttir 

(2008) skilgreinir tugakerfið sem talningakerfi sem hefur grunntöluna 10 og 

þegar tala er samsett úr til dæmis tugum og einingum eigi hver tala ákveðið 

sæti í tugakerfinu. Talan 5728 táknar 5 ∙ 1000 + 7 ∙ 100 + 2 ∙ 10 + 8. Þess 

vegna má segja að talan sem er vinstra megin sé tífalt stærri en talan sem er 

hægra megin. Tugakerfið var fyrst sagt vera hentugt talningakerfi vegna 

þess að manneskjan hefur 10 fingur og þess vegna sé hún sögð vera ákveðin 

grunntala til að miða við (Guðmundur Arnlaugsson, 1971). Þá eru alltaf 

taldir tíu hlutir í hvern hóp eða til að mynda heild í næsta sæti. Hóparnir eru 

meðal annars einingar (stakur fjöldi), tugir (tíu einingar jafngilda einum tug), 

hundrað (tíu tugir jafngilda einu hundraði), þúsund (tíu hundruð jafngilda 

einu þúsundi) (Van de Walle, 2004). Við skráningu í tugakerfinu eru notuð 

tíu tákn og eru það tölurnar núll, einn tveir, þrír, fjórir, fimm, sex, sjö, átta 

og níu sem eru skrifaðar 0, 1, 2, 3, 4, 5, 6, 7, 8 og 9. Til þess að geta lesið 

tölur og skráð fjölda í tugakerfi er mikilvægt að ná valdi á fimm 

meginhugmyndum:  

1. Samsettur tugur getur líka verið stakar einingar sem mynda tug. 

Þessa hópa er hægt að telja. Til dæmis eru fjórir hópar af tugum og 

tvær einingar jafnt og 42. 

2. Staðsetning tölustafa í tugakerfinu skiptir máli. Þegar skrifa á töluna 

42, þarf fyrst að skrifa fjóra og síðan tvo. Þá táknar 4, fjóra tugi og 2, 

tvær einingar. 

3. Tölurnar raðast upp í ákveðið mynstur og hvert mynstur er samsett 

úr tölustöfunum 0 – 9. Það er að segja að tölustafirnir (0 – 9) eru 

tákn sem hægt er að setja saman í mismunandi röð. Sem dæmi má 

nefna að tölustöfunum 3, 1 og 9 er hægt að raða í mismunandi röð 

og er þá verið að tákna ólíkar tölur. 

4. Hópar af einingum, tugum og hundruðum sem hægt er að taka í 

sundur á mismunandi vegu. Talan 358 getur til dæmis verið tákn fyrir 

tvö hundruð, 11 tugi og 48 einingar. Það að geta tekið tölur í sundur 

og endurraðað þeim á ný á mismunandi vegu er merki um að 

einstaklingur hefur vald á talnaskilningi og kunnáttu á reikningi.  

5. Það auðveldar skilning á háum tölum ef þær eru settar í samhengi 

við daglegt líf (Van de Walle, 2004, bls. 178). 

Van de Walle (2004) segir að flest börn í fyrsta og öðrum bekk ráði við að 

telja allt að 53 hluti. Hann segir það ekki vera erfitt verkefni, frekar sé það 

þreytandi fyrir börn að telja svo mikinn fjölda, því þau telji einn hlut í einu, 

án þess að setja hlutina saman í ákveðna hópa. Ef barn er beðið um að 

skrifa fjöldann 42, skrifa sum börn 24 en ekki 42 og segir hann að það sé 

eðlilegur viðsnúningur (e. simple reversal). Ef börn eru beðin um að skrifa 

tölu sem er tíu hærri en talan sem þau skrifuðu fyrst fara flest börn að telja, 

sum byrja að telja frá viðmiðunartölunni og nota fingur sína meðan þau eru 

að telja. Van de Walle (2004) segir að börn í fyrsta og öðrum bekk ráði ekki 

við að leysa þetta verkefni og segir að þau viti ekki strax að tíu meira en 42 

sé 52 og segir að það að spyrja börn um fjöldann sem er tíu minna en 42 sé 

enn flóknara fyrir börn. Það er einnig truflandi fyrir börn þegar þau heyra 

tölurnar á bilinu 13 til 19, þar sem einingin er sögð á undan tugnum, og geta 

börn misskilið það þannig að þegar þau eiga að skrifa sextán að þá skrifi þau 

61 (Van de Walle, 2004). 

Þó að það sé talað um að það sé eðlilegur viðsnúningur hjá börnum að 

skrifa eininguna á undan tugnum þá er ekki þar með sagt að þau skilji að 

þau séu að gera rangt. Því stundum átta börn sig ekki á að tugurinn er 

skrifaður á undan einingunni. Þess vegna þurfa börn að átta sig á að 28 og 

82 er ekki sama talan. Þegar kemur að skráningu eiga sum börn það til að 

spegla töluna. Þau eru að vinna með töluna 28, tvo tugi og átta einingar en 

skrá átta tugi og tvær einingar, 82 af því þau skilja ekki gildi sætanna og að 

það skipti máli hvar tölustafurinn er staðsettur (Van de Walle, 2004).  

Van de Walle (2004) segir að börn eigi misauðvelt með að átta sig á 

tugakerfinu og þess vegna sé mikilvægt fyrir kennara að byggja góðan grunn 

og leyfa þeim að átta sig sjálf á hugtakinu. Ein leiðin er að gefa þeim 

tækifæri til að nota hentug hjálpargögn. Van de Walle (2004) segir að börn á 

leikskólaaldri ráði við að læra talnaröðina og geti talið upp að 100 

utanbókar. Það sé svo margt í umhverfi barna sem veki áhuga þeirra á að 

telja. Þrátt fyrir að börn ráði ung við að þylja talnarununa er ekki þar með 

sagt að þau geti talið 100 hluti. Þau ráða í mesta lagi við að telja 20 til 30 

hluti og skilningur á magni er enn að þróast (Van de Walle, 2004). Börn geta 

sagt til um fjölda með því að telja. Þau geta útskýrt að þarna séu 24 hlutir 

með því að telja einn hlut í einu. Börn geta oft sagt og skrifað tölu rétt en 

skilningur á magni byggist á því að þau séu búin að telja hlutina. Það er 

hvorki auðvelt né fljótlegt fyrir börn að átta sig á magni en með því að búa 

til hóp af tugum eiga þau auðveldara með að skilja magnið. Það er hægt að 

segja börnum að talan 24 samanstandi af tveimur tugum og fjórum 

einingum en það eykur ekki skilning þeirra á sætiskerfinu. Ef börn fá 

hjálpargögn sem aðstoða þau við að átta sig á sætiskerfinu eykur það 

skilninginn á því. Sem dæmi má nefna sætisgildiskubba. Börn geta þó átt í 

erfiðleikum með að læra að nota þessi hjálpargögn til að átta sig á því að tíu 

einingar eru sama og einn tugur (Van de Walle, 2004). 

Thompson (1990) talar um að það að telja sé grundvöllur þess að átta sig 

á hugtakinu tugakerfi, ná valdi á hugmyndum um magn og að tengja 

hugtakið við tákn og tölur. Þegar börn vinna á ólíkan hátt með fjölda fá þau 

tækifæri til að átta sig á magni. Fyrst þegar börn eru að læra að telja þurfa 

þau að telja einn hlut í einu. Þegar börn eru búin að ná valdi á slíkri talningu 

er hægt að kenna þeim að búa til hópa með ákveðnum fjölda hluta, eins og 

til dæmis tíu. Þá þarf hver hópur að innihalda tíu staka hluti og þeir hlutir 

sem komast ekki í hópinn verða afgangs.  

Þegar börn hafa áttað sig á og lært að búa til hópa fara þau að telja 

tugina 10, 20, 30 og enda síðan á að telja einingarnar, 31, 32, 33. Áður en 

börn ná að tileinka sér þessa aðferð að telja tugina, telja þau tugina 1, 2, 3 

og þá er erfiðara fyrir þau að tengja saman tugina og einingarnar 

(Thompson, 1990; Van De Walle, 2004). Með því að leyfa börnum að glíma 

við talningu er lagður grunnur að skilningi þeirra á tugakerfinu. Þess vegna 

er mikilvægt að börn átti sig á hvernig tala er sögð, skrifuð og að fjöldi sé 

talinn í hópa áður en skipt er um sæti (Van de Walle, 2004). 

2.3 Hjálpargögn 

Mikilvægt er að öll börn hafi aðgang að fjölbreyttum og gagnlegum 

hjálpargögnum í stærðfræðinámi, til dæmis baunum, perlum og 

sætisgildiskubbum. Með því að gefa þeim tækifæri og kennslu í að nota 

hjálpargögn er verið að bjóða upp á fjölbreytt og innihaldsríkt nám. 

Hjálpargögn aðstoða börn við að ná tökum á hugtökum í stærðfræði á 

sjónrænan hátt (Van de Walle, 2004). Í kaflanum um talnaskilning var talað 

um að hjálpargögn og áþreifanleg verkfæri efli þróun talnaskilnings hjá 

börnum. Hjálpargögn eru einnig mikilvæg til að stuðla að skilningi á 

sætiskerfinu (Van de Walle, 2004). 

Það er mikilvægt að gefa börnum tækifæri til að átta sig á hvernig 

sætiskerfið og tugakerfið eru byggð upp og er mjög gott að bjóða börnum 

að nota hjálpargögn, sem hjálpa þeim að skynja sjónrænt hvernig tugakerfið 

er byggt upp. Sætisgildiskubbarnir eru dæmi um hjálpargögn og eru 

sérhannaðir kubbar þar sem tíu einingar eru jafn stór og ein lengja, sem 

táknar tug. Það er ekki nóg að segja við barn að ein lengja sé tugur, það þarf 

að fá að átta sig á því sjálft (Van de Walle, 2009).   

Börn þurfa að fá tækifæri til að rannsaka sjálf og átta sig á að það sé 

hægt að setja fjölda í hópa á mismunandi vegu, til dæmis að talan 28 eru 

tveir tugir og átta einingar, talan 28 er líka einn tugur og 18 einingar (Van de 

Walle, 2004). Hlutföllin verða þó að vera þannig að börn sjái að ein eining er 

tíu sinnum minni en tugur. Þess vegna eru peningar ekki heppileg 

hjálpargögn þegar byrjað er að vinna með sætiskerfi, þar sem sjónrænu 

hlutföllin á tíu einnar krónu peningum eru ekki jöfn og einn tíu króna 

peningur. Þegar börn eru farin að átta sig á sætiskerfinu getur verið 

heppilegt að vinna með peninga og sjá þannig tengslin við daglegt líf og að 

þekking á sætiskerfinu kemur þar að góðum notum. 

Van de Walle (2009) talar um tvenns konar hjálpargögn sem auðveldi 

börnum að þróa skilning á sætiskerfi og tugakerfinu og styrkja hann. Annars 

vegar eru það hjálpgargögn þar sem börn búa sjálf til hópa. Börnin hafa 

frjálsar hendur um að flokka og búa til hópa, sem geta verið mismunandi til 

að byrja með. Dæmi um slík hjálpargögn geta verið baunir. Hins vegar eru 

það hjálpargögn sem henta börnum sem eru að vinna með háar tölur, eins 

og til dæmis hundrað, og þá eru námsgögn gagnleg sem hönnuð eru með 

það í huga að mynda heild úr einingum. Dæmi um slík námsgögn eru 

sætisgildiskubbarnir og Numicon námsgögnin. 

2.3.1 Numicon námsgögn 

Í Numicon námsgögnum eru form sem eru búin til úr hörðu plasti. Formin 

eru með götum og segir fjöldi gata til um fyrir hvaða tölu formið táknar, eins 

og sjá má á mynd 8. 

 

Mynd 8  Numicon formin sem tákna tölur á bilinu 1 til 10 

 

Formin tákna tölur á bilinu 1 til 10 og hvert form hefur sinn lit. Formin eru 

mismunandi að stærð og eru hlutföllin þannig að formið sem táknar einn er 

grunnstærðin og hægt er að setja saman fleiri en eitt form til að búa til 

önnur form. Tugaformið er til dæmis hægt að setja saman úr tíu eininga 

formum. Hægt er að setja allt frá tveimur til tíu form saman til að mynda 

tíu, eins og sjá má á mynd 9. 

 

Mynd 9  Mismunandi samsetning af tíu 

Höfundar Numicon námsgagnanna eru Romey Tacon, Ruth Atkinson og 

Tony Wing. Romey Tacon er forstjóri Numicon fyrirtækisins. Ruth Atkinson 

er menntuð sem stærðfræðikennari og kennir notkun Numicon námsgagna. 

Tony Wing er prófessor, hann er menntaður sem grunnskólakennari og 

hefur sérhæft sig í stærðfræðikennslu. Oddfríður Krístin Wallis Traustadóttir 

hefur tekið að sér að þýða verkefni Numicon námsgagna yfir á íslensku. Hún 

er íslenskur tengiliður við höfunda Numicon námsgagna og hefur haldið 

mörg námskeið, bæði á Íslandi og í Bretlandi (Oddfríður Kristín Wallis 

Traustadóttir, munnleg heimild, 9. janúar 2014). Numicon námsgögnin eru 

byggð á hugmyndum Catherine Stern og Maria Montessori. Hugmyndin 

grundvallast á því að vinna með hlutbundin námsgögn sem eru litrík, 

áþreifanleg og auðvelt að vinna með og að hver nemandi geti unnið á sínum 

hraða (Oddfríður Kristín Wallis Traustadóttir, 2011).  

Grunngögnin í Numicon námsgögnunum eru plastform, kubbar, 

kubbaplötur, Cuisenaire talnastangir, vog, ýmis spil, teningar, handbækur 

og verkefni. Numicon formin tákna tölurnar 1 til 10, eins og mynd 10 sýnir. 

 

Mynd 10  Numicon námsgögn 

Formin eru þannig hönnuð að munurinn á sléttum tölum og oddatölum er 

skýr og að næsta tala sem verið er að vinna með er einum hærri en sú sem 

kemur á undan. Með formunum fylgja ýmis önnur gögn en það eru meðal 

annars litlir kubbar sem er hægt að smella í götin á formunum. Kubbarnir 

eru einnig gagnlegir til að búa til mynstur. Kubbarnir eru í fjórum litum; 

gulum, rauðum, grænum og bláum. Kubbaplötur er hægt að nota á ýmsa 

vegu, til dæmis til að þekja svæði, búa til mynstur og vinna með speglun, 

eins og mynd 11 sýnir. 

 

 

 

Mynd 11  Speglun með Numicon formum á kubbaplötu 

 

Notaðar eru Cuisenaire talnastangir, sem henta þeim sem hafa öðlast 

nokkurn skilning á sætiskerfinu. Hægt er að nota stangirnar og svokallaðar 

talnalínubrautir til að vinna með allar reiknisaðgerðirnar, sem sjá má á 

mynd 12. 

 

Mynd 12  Talnalína 

Oddfríður Kristín Wallis Traustadóttir (2011) segir að vogin eigi að hjálpa 

börnum að átta sig sjónrænt á og skilja hugtök eins og stærra en og minna 

en, og frádrátt, samlagningu og einfalda algebru, því Numicon formið sem 

táknar töluna 10 er jafn þungt og tíu form sem tákna töluna 1. Það sama 

gildir um Cuisenaire stangirnar. Til eru ýmis spil, teningar, handbækur og 

verkefni, sem kennarar geta unnið með nemendum sínum til að hjálpa þeim 

að dýpka talnaskilning sinn (Atkinson, Tacon, Wing, 2001; Oddfríður Kristín 

Wallis Traustadóttir, 2011). Upplýsingar um hvernig heppilegt er að nota 

Numicon námsgögn, er að finna á heimasíðu Numicon. Einnig er hægt að 

lesa kennsluhandbækur um notkun þeirra. Kennsluhandbækurnar innihalda 

mikið af hugmyndum og verkefnum sem hægt er að nýta í kennslu 

(Oddfríður Kristín Wallis Traustadóttir, 2011).  

Numicon námsgögn eru kennsluefni, sem kennarar geta notað til að efla 

talnaskilning sinn. Námsgögnin henta börnum frá tveggja ára aldri. Til að 

aðstoða börn sem ekki hafa náð góðum talnaskilningi er heppilegt að nota 

Numicon námsgögnin (Atkinson, Tacon og Wing, 2001). Numicon 

námsgögnin eru seld í settum, og þau eru:  

 

 Leikskólasett 

 Heimasett 

 Grunnsett 

 Sérkennslusett 

 Skólasett 1, 2 og 3 (Atkinson, Tacon og Wing, 2001). 

 

Í viðauka A er settunum lýst nánar og eru upplýsingar og myndir fengnar af 

heimasíðu A4. 

Formin eru fjölskynja því þau eru áþreifanleg og sjónræn. Formin eiga að 

styðja börnin við að þekkja tölur sem heildir, þar sem formin hjálpa börnum 

að ná tökum við að sjá og finna tengsl milli talna. Börnin læra sjónrænt 

hugtökin um stærðir, minna en og stærra en, og einnig að sjá talnamynstur 

á einfaldan hátt. Eftir að börnin hafa unnið með formin eiga þau auðveldara 

með að átta sig á formunum án þess að telja götin sem eru á forminu. 

Börnin læra líka að tengja saman form og tölur bæði í töluðu og rituðu máli 

án þess að telja. Það er nóg fyrir þau að sjá formið sem táknar fimm og þá 

vita þau og skilja að þau eru að vinna með fimm. Í stað þess að þurfa að 

byrja á því að telja götin eins og börn gera sem ekki eru búin að átta sig á 

því að rauða formið er tákn fyrir fjöldann fimm.  

Áður en börn byrja að vinna með sætisgildi er góður undirbúningur að 

telja saman í hóp og búa til mynstur til að finna út fjölda. Ef börn eru til 

dæmis að vinna með 21 hlut, er heppilegt að byrja á því að raða kubbum á 

formið sem sýnir tuginn og enda á einingum sem í þessu dæmi er aðeins 

einn. Með tímanum átta börnin sig á að 21 eru tveir tugir og ein eining. Það 

er hægt að nota formin sem hjálpartæki til að leggja saman, draga frá, deila, 

margfalda og einnig þegar unnið er að því að þjálfa rökhugsun. Með því að 

nota formin fá börnin að kynnast með fjölbreyttum aðferðum við að ná 

tökum á tungumáli stærðfræðinnar og öðlast hæfni til að skilja hana 

(Atkinson, Tacon, Wing, 2001).  

Grunnsettið inniheldur verkefnaspjöld sem Kristín Wallis hefur þýtt á 

íslensku. Þar eru leiðbeiningar meðal annars um hvernig eigi að nota 

Numicon formin og kenna börnum að þekkja þau (Viðauki B).  

2.3.2 Fyrri rannsóknir um notkun Numicon námsgagna 

Fyrstu rannsóknir um notkun Numicon námsgagna voru gerðar á árunum 

1996 til 1998. Síðan hafa verið framkvæmdar fleiri rannsóknir sem finna má 

upplýsingar um á heimasíðu Numicon námsgagna (Oddfríður Kristín Wallis 

Traustadóttir, 2011) Hérna verður fjallað um nokkrar fyrri rannsóknir sem 

gerðar hafa verið um Numicon námsgögnin. Niðurstöður þessara rannsókna 

sýna að Numicon námsgögnin eru góð úrræði fyrir börn sem eiga við 

stærðfræðiörðugleika að stríða.  

Melissa C. Jenkins (2013) gerði rannsókn á notkun Numicon námsgagna. 

Þátttakendur í rannsókninni voru níu börn í leikskóla og var meðalaldur 

þátttakanda 5 ára og 9 mánuðir. Allir þátttakendur áttu það sameiginlegt að 

eiga við einhvers konar stærðfræðiörðugleika að stríða eða voru í 

áhættuhópi. Með rannsókninni átti meðal annars að athuga hvort notkun 

Numicon námsgagna hjálpaði börnunum að efla talnaskilning sinn. 

Rannsakandi tók 9 börn í 20 mínútna aukakennslu í stærðfræði þar sem 

börnin unnu með Numicon námsgögn. Rannsóknin fór fram á 10 virkum 

skóladögum. Stærðfræðiverkefnin voru frá höfundum Numicon 

námsgagnanna (e. Numicon Intervention Programme). Rannsakandinn lagði 

fyrir verkefni og sem hann túlkaði síðan. Niðurstaða rannsakanda var að 

börn sem vinna með Numicon námsgögn, sem viðbótar hjálpargögn, taki 

framförum og hafi náð að efla talnaskilning sinn (Jenkins, 2013). 

Numicon námsgögn eru hönnuð til að aðstoða börn við að vinna 

stærðfræðiverkefni, meðal annars í leik. Hjá Oxford University Press vinnur 

fólk við að gera rannsóknir um Numicon námsgögnin (e. Numicon case 

study) og hvernig hægt er að nýta þau í kennslu (Oddfríður Kristín Wallis 

Traustadóttir, munnleg heimild, 9. janúar 2014).   

Paula Claughton (2014) er kennari í yngri deildum grunnskóla (e. primary 

school) í Bretlandi og kenndi börnum á aldrinum 5 til 8 ára. Hún gerði 

rannsókn um notkun Numicon námsgagna. Hún segir að Numicon 

námsgögnin hafi fyrst verið kynnt í skólanum, þar sem hún starfaði árið 

2010, sem hjálpargögn í stærðfræðinámi í skólanum. Fyrst voru námsgögnin 

kynnt og í framhaldi af því voru þau notuð í leik. Skólinn kynnti Numicon 

námsgagnaáætlun árið 2011 til að koma til móts við börn, sem áttu við 

stærðfræðiörðugleika að stríða. Hún framkvæmdi 12 vikna verkefni, þar 

sem Numicon námsgögn voru notuð sem viðbótarnámsgögn fyrir börn, sem 

áttu í einhverjum örðugleikum með að vinna stærðfræðiverkefni og gerði 

samanburð á færni eða skilningi fyrir og eftir notkun Numicon 

námsgagnanna. Í skóla Paulu hafa Numicon námsgögn verið mikilvæg við að 

þróa grunn fyrir áframhaldandi nám, þar sem börn tengja saman 

hlutbundna reynslu, túlkun, tungumál og tákn. Numicon námsgögn hafa 

gengt mikilvægu hlutverki fyrir börn til að efla sjáfstraust þeirra og gefið 

þeim tækifæri til að átta sig á stærðfræðilegum verkefnum eins og 

stærðfræðingar (Claughton, 2014).  

Numicon námsgögn eru notuð á fjölbreyttan hátt í stærðfræðikennslu í 

skólanum, sem Claughton kennir í, og eru notuð til að styðja við kennslu, í 

áætlunargerð og við námsmat. Claughton segir að Numicon námsgögnin 

hvetji til náms og hjálpi börnum að ná skilningi á tölum því að þau geti snert 

og séð formin. Kennarar fá tækifæri til að þróa sínar eigin kennsluaðferðir til 

að hjálpa börnum að þróa tiltekin hugtök. Claughton segir að notkun 

Numicon námsgagna hafi stuðlað að virkni og sjálfstæðu námi þar sem börn 

gátu átt stærðfræðileg samtöl sem skipta máli, þau eru lífleg og stuðla að 

uppgötvunum (Claughton, 2014). 

Í skóla Claire Calderbank (2013) hafa Numicon námsgögn verið notuð 

síðan 2012 við stærðfræðikennslu. Numicon námsgögnin eru notuð í 

sérstökum verkefnum til að hjálpa nemendum til að ná góðum árangri í 

stærðfræðinámi sínu. Skólinn ákvað að nota Numicon námsgögn því 

kennurum fannst vanta góð námsgögn og nálgun til að vinna með tölur. Í 

byrjun gerðu kennarar tilraun með þau úrræði, sem þeir höfðu í 

skólastofunni sem þróuðust yfir í starfsþróun um notkun Numicon 

námsgagna. Þetta starfsþróunarverkefni varð síðan mjög góð kynning á 

Numicon námsgögnunum. Kennararnir gerðu áætlun, þar sem Numicon 

námsgögn voru nýtt í kennslu í stærðfræði. Talnaskilningur jókst hraðar en 

fyrr við notkun Numicon námsgagna og miklar framfarir urðu í stærðfræði. 



 

39 

Calderbank (2013) segir að börn njóti þess að vinna stærðfræðiverkefni 

þegar þau vinna með Numicon námsgögn. Með Numicon námsgögnum 

læra börn ný hugtök mun hraðar en fyrr og verða færari í að sjá mynstur og 

tengsl. Numicon námsgögn eru því mjög gagnleg og þegar nemendur nota 

Numicon námsgögn til að kanna og rannska styrkist hæfni þeirra til að fást 

við stærðfræði (Calderbank, 2013). 

2.4 Samantekt 

Talnaskilningur er mikilvægur þáttur í stærðfræðinámi og því þurfa 

nemendur að fá fjölbreytta kennslu við hæfi, til að þeir geti eflt talnaskilning 

sinn. Nemendur sem hafa góðan talnaskilning eiga auðvelt með að bæta við 

meiri þekkingu og skilning á hugtökum stærðfræðinnar. Talnaskilningur er 

meðal annars skilningur á tölum, að þekkja tölur bæði munnlega og 

skriflega, notkun reikniaðgerða og að geta tengt tölur við daglegt líf.  

Nemendur eiga misauðvelt með að átta sig tugakerfinu. Þess vegna er 

mikilvægt fyrir nemendur að hafa öðlast góðan talnaskilning til að geta 

skilið hvernig tugakerfið virkar. Skilningur á tugakerfinu krefst líka skilnings 

á talningu og því að setja fjölda saman í hópa. Nemendur þurfa að átta sig á 

og ná utan um uppbyggingu kerfisins, til þess að geta notað það. 

Hjálpargögn eru mikilvæg þar sem þau hjálpa nemendum meðal annars 

að þróa talnaskilning sinn og að átta sig á uppbyggingu tugakerfisins. 

Hjálpargögnin gefa nemendum tækifæri til að vinna með áþreifanleg og 

sjónræn gögn. Hjálpargögn styðja nemendur í að átta sig á hvernig 

tugakerfið er uppbyggt. Numicon námsgögn eru hjálpargögn sem hægt er 

að nota við að efla talnaskilning og að átta sig á hvernig tugakerfið er 

uppbyggt. Gögnin gera nemendum kleift að vinna sjónrænt og áþreifanlega 

með ýmis hugtök stærðfræðinnar og hafa verið gerðar nokkrar rannsóknir 

sem sýna að þegar nemendur vinna með Numicon námsgögn, fannst þeim 

stærðfræði skemmtilegri en fyrr og sjálfstraust þeirra jókst. 

3 Aðferðafræði rannsóknarinnar 

Markmið rannsóknarinnar er að skoða og greina talnaskilning sjö drengja í 

1. bekk grunnskóla. Numicon námsgögn voru notuð sem tæki við 

greininguna. Áhugi minn beinist að því að skilja hvernig talnaskilningur 

nemenda minna þróast og valdi ég þess vegna að kanna talnaskilning barna, 

sem eru nýbyrjuð í grunnskóla, með völdum stærðfræðiverkefnum. 

3.1 Rannsóknaraðferðir 

Í þessari rannsókn er notuð eigindleg rannsóknaraðferð. Einkenni 

eigindlegra rannsókna eru meðal annars að afla nákvæmra upplýsinga þar 

sem hægt er að fá góðan skilning á reynslu einstaklingsins. Eigindlegar 

rannsóknir útskýra og túlka mannleg fyrirbæri, samskipti og samræður. 

Þegar talað er um mannleg fyrirbæri er átt við eigin reynslu einstaklingsins. 

Samskipti varða það hvernig samskipti milli einstaklinga fara fram og eru 

þau háð menningu. Samræður eiga sér stað í samskiptum milli einstaklinga 

þar sem þeir deila hugmyndum sínum. Þegar eigindlegar rannsóknir eru 

gerðar er ekki hægt að gera sömu rannsókn aftur og ætlast til þess að fá 

sömu niðurstöðu, þar sem umhverfi og einstaklingar eru ólíkir (Lichtman, 

2013). Ákveðið var að skrifa sögur drengjanna eins og þær birtust í vinnu 

þeirra við verkefnin og greina ákveðna þræði sem birtust í frásögnunum. 

Gögnum var safnað með vettvangsathugunum þar sem ég skoðaði bæði það 

sem fram fór og var með inngrip í rannsókninni. Vettvangsathugunina tók 

ég upp á myndband og inngripin fólust í því að ég bað drengina að lýsa fyrir 

mér því sem þeir gerðu og skýra nánar hvernig þeir skildu viðfangsefnin. 

Eigindlegar rannsóknir eru sveigjanlegar og eiga það til að þróast á meðan 

rannsókn stendur yfir (Sigurlína Davíðsdóttir, 2003).  

Í rannsókninni voru notuð Numicon námsgögn, sem tæki til að greina og 

skoða talnaskilning. Þátttakendur í rannsókninni notuðu Numicon 

námsgögn við lausn stærðfræðiverkefna sem lögð voru fyrir þá. Við 

greiningu á myndböndunum er því bæði stuðst við það sem þeir sýna með 

námsgögnunum og frásögnum þeirra af lausnaleit sinni og lausnum. Þannig 

nýtast námsgögnin við rannsóknina til að gefa betri innsýn í talnaskilning 

drengjanna. Skrifuð var frásögn um hvern þátttakanda og hún greind í 

niðurstöðukaflanum 

3.2 Þátttakendur 

Þátttakendur í rannsókninni voru sjö, 6 ára drengir í íslenskum grunnskóla á 
höfuðborgasvæðinu. Í bekknum eru 15 nemendur og voru þátttakendur 
valdir á þann hátt að allir nemendur fengu bréf með sér heim þar sem leitað 
var eftir upplýstu samþykki og var gefið leyfi fyrir þátttöku 12 drengja. Ég 
valdi sjö nemendur af tólf með aðferð hentugleikaúrtaksaðferðar og byggði 
valið á þekkingu á þátttakendum. Þekking mín á þátttakendum byggðist á 
kynnum mínum af þeim frá lokaári þeirra í leikskóla, ásamt því að hafa 
kennt þeim, með leiðsögn grunnskólakennara, áður en rannsóknin hófst. 
Drengirnir höfðu allir mikinn áhuga á stærðfræði og þekktu Numicon 
námsgögnin frá því að þeir voru í leikskóla.   

3.3 Öflun rannsóknargagna 

Rannsókn þessi var framkvæmd í nóvember 2014 og í janúar 2015 í 
grunnskóla á höfuðborgasvæðinu. Ég fór sjö sinnum í heimsókn til að geta 
greint og kannað hvernig talnaskilningur barna er í 1. bekk í grunnskóla. Ég 
fór með drengina í sérkennsluherbergi skólans, þar sem verkefni voru lögð 
fyrir þá og kennslustundin var tekin upp með upptökuvél. Þrjár fyrstu 
heimsóknirnar voru í nóvember 2014 og þær fjórar seinni í janúar 2015.  

Í upphafi voru fjórir drengir í einu, en eftir tvær heimsóknir tók ég eftir 
því að betra væri að hafa aðeins tvo drengi saman við að leysa verkefnin í 
staðinn fyrir að hafa fjóra og var það framkvæmt á þann hátt í fimm næstu 
heimsóknum. Annað hvort sátu þátttakendur og ég við borð eða á gólfinu. Í 
fyrstu heimsóknum var mikil áhersla á að sýna fjölda og telja og í seinni 
heimsóknum var meira unnið með reikniaðgerðir.  

Ég byrjaði fyrstu heimsóknina á því að fá drengina til að telja, til að átta 
sig á því hvaða tölur þeir réðu við að telja. Næst skoðaði ég bókina 
Matematik – Vanskeligheder. Tidlig intervention eftir Lena Lindenskov og 
Peter Weng (2013) til að fá hugmyndir að spurningum og til að fá tilfinningu 
á því hvað væri hægt að ætlast af drengjunum. Spurningarnar í bókinni voru 
meðal annars:  

1. Hvernig telur nemandinn?  

2. Hvaða tölur þekkir nemandinn þegar þær eru sýndar með 

tölustöfum? Hvaða tölur þekkir nemandinn þegar þær eru sagðar 

upphátt? Það er getur nemandinn flutt á milli tjáningarmáta?  

3. Hvernig greinir nemandi fáa hluti í safni – sem aðskildar einingar eða 

sem heild? 

4. Hver er skilningur nemenda á tengslum samlagningar og frádráttar?  

Með þessum spurningum fékk ég tilfinningu fyrir því að hverju ég gæti spurt 

drengina og skoðað hvernig þeir leystu stærðfræðiverkefnin. Notaðar voru 

spurningar eins og hvor talan er hærri eða hvaða tala fæst ef einum eða tíu 

er bætt við eða hvaða tala fæst ef þeir myndu draga frá einn eða tíu. 

Í heimsókn tvö, sagði ég hverjum og einum dreng mismunandi tölur og 

áttu þeir að sýna fjöldann með Numicon formum. Hver drengur vann með 

eina tölu í einu. Tölurnar voru á bilinu frá 21 til 65. Þegar þeir voru búnir að 

sýna töluna með Numicon formum áttu þeir að segja hinum drengjunum frá 

og sýna hvernig þeir táknuðu hana með formunum. Ég spurði síðan 

drengina hvaða tölu þeir fengju ef þær bættu 10 við tölurnar sínar. Í lokin 

áttu drengirnir að velja eina tölu á bilinu frá 1 til 10 og sýna með 

mismunandi formum til dæmis sexur. 

Í þriðju heimsókninni nefndi ég tvær tveggja stafa tölur, sem drengirnir 

tveir áttu að sýna með Numicon formum. Ég spurði drengina spurninga eins 

og: Hvað færðu mikið ef þú bætir 10 við? eða en ef þú dregur 10 frá? Hvort 

er meira? Getur þú sagt hversu margir tugir og einingar eru í tölunum? 

Drengirnir byrjuðu með eina tveggja stafa tölu og bættu tvisvar sinnum við 

tveggja stafa tölu. Í hvert skipti sem drengirnir fengu tölu áttu þeir að skrifa 

hana á blað. 

Í fjórðu heimsókn, nefndi ég við drengina tvær háar tveggja stafa tölur 

sem þeir áttu að muna. Ég skrifaði nýjar tveggja stafa tölur á sitt hvort 

blaðið og rétti drengjunum. Þeir áttu að byrja á því að sýna með Numicon 

formum töluna sem þeir fengu fyrst. Síðan áttu þeir að bæta við fyrri töluna 

þannig að þeir myndu enda með seinni töluna sem ég skrifaði á blaðið. Í 

lokin bað ég drengina að bæta einum við og draga einn frá og svo bæta 10 

við og draga 10 frá. 

Í fimmtu heimsókninni tengdi ég stærðfræðiverkefnin við daglegt líf. Ég 

spurði drengina meðal annars hvaða dagur væri, númer hvað húsið þeirra 

er, og spurði þá um afmælisdag og skóstærð þeirra. Drengirnir voru svo 

beðnir um að leggja saman tölurnar  í afmælisdegi sínum og númerinu á 

húsinu sínu. Í lokin spurði ég þá hvor þeirra væri með hærri tölu. Ég var með 

útprentaða 14 mismunandi tölur á bilinu 0 til 100. Drengirnir áttu að raða 

tölunum í rétta röð. Þeir fengu að velja þrjár mismunandi tölur á bilinu 0 til 

100 og skrifuðu þær á blað. Síðan völdu þeir eina tölu og áttu að sýna 

töluna með Numicon formum. Þegar þeir voru búnir að því áttu þeir að sýna 

hvor öðrum hvernig þeir táknuðu töluna og útskýra hvað þeir gerðu. Annar 

drengurinn var spurður hvað hann væri með mikið ef hann bætti við 10 

annars vegar og hins vegar ef hann drægi 10 frá. Hinn drengurinn var 

spurður hvað hann væri með mikið ef hann bætti einum við, ef hann drægi 

einn frá, ef hann bætti 10 við, ef hann drægi 10 frá, ef hann bætti fimm við 

og ef hann drægi fimm frá.  

Í sjöttu heimsókninni, drógu drengirnir sjálfir tölu úr poka, sem innihélt 

tölur á bilinu 0 til 100. Þeir sýndu hana með Numicon formum og drógu 

síðan nýja tölu og lögðu tölurnar saman. Síðan drógu drengirnir af 

handahófi tvær háar tveggja stafa tölur. Þeir drógu þriðju töluna úr 

pokanum. Þeir fengu fyrirmæli um að skrifa töluna á blað og hafa 

samlagningarformerkið á milli talnanna og í lokin skrifuðu þeir lausnina. 

Í sjöundu og síðustu heimsókninni drógu drengirnir tölu úr poka á bilinu 

0 til 100. Þeir sýndu fjöldann með Numicon formunum og bættu við 

númerinu á húsinu sínu og töldu heildarfjöldann. Ég spurði drengina hvor 

þeirra væri með hærri tölu og hvort þeir væru sammála. Í lokin hafði ég 

útbúið nokkur talnadæmi, sem drengirnir áttu að leysa. Dæmin voru bæði 

samlagningar- og frádráttardæmi. Byrjað var á auðveldum dæmum og síðan 

þyngdust þau. 

3.4 Gagnagreining og úrvinnsla rannsóknargagna 

Ég framkvæmdi vettvangsathugun, þar sem þátttakendur unnu 

stærðfræðiverkefni og notuðu þeir Numicon námsgögn, eins og fram hefur 

komið. Þau voru notuð til að hjálpa mér að skoða og átta mig á 

talnaskilningi drengjanna. Ég notaði upptökuvél til að afla gagna og reyndi 

að skrifa niður athugasemdir eftir hverja vettvangsheimsókn. Þegar lokið 

var við að taka upp allar vettvangsheimsóknirnar horfði ég á eina upptöku í 

einu. Byrjað var á því að horfa á upptökuna, síðan skráði ég hverja upptöku 

fyrir sig og reyndi að lýsa öllu mjög nákvæmlega. Drengirnir tóku þátt í 

mismörgum verkefnum og ákvað ég að skoða hvern dreng fyrir sig. Þegar ég 

var búinn að skrá niður upplýsingar úr öllum myndböndunum, bjó ég til 

sögu um hvern dreng. Hver saga var greind út frá sex þráðum. Ákveðið var 

hverjir þræðirnir skyldu vera útfrá mikilvægum þáttum í talnaskilningi 

barna. Eftir að hafa skoðað sögurnar hjá drengjunum sjö sást mjög 

greinilega, þó mismikið hjá hverjum dreng þræðir sem mér fannst 

áhugavert að skoða nánar. Þræðirnir voru: 

1. Að telja 

2. Hvaða leið er farin? 

3. Skilningur á stærð talna 

4. Skráning 

5. Reikningur (samlagning og frádráttur) 

6. Sætiskerfi 

Gagnagreining átti sér stað strax í upphafi ferlisins. Gögnin voru skoðuð 

strax eftir hverja vettvangsheimsókn og skráðar voru vettvangsnótur. Ferlið 

endaði ekki fyrr en rannsókninni var lokið því í ferlinu komu upp nýjar 

spurningar og þannig opnaðist fyrir nýjar áherslur og breytingar við 

úrvinnslu gagnanna. Eftir fyrstu heimsóknina sá ég að talnaskilningur þeirra 

var meiri en ég hafði búist við og þurfti þess vegna að skoða myndböndin 

eftir hverja heimsókn til að reyna að átta mig á og fá hugmyndir að nýjum 

verkefnum til að leggja fyrir drengina.  

3.5 Réttmæti og trúverðugleiki 

Í eigindlegum rannsóknum er erfitt að skilgreina réttmæti, þar sem 

rannsakandinn tekur virkan þátt í rannsókninni. Þekking hans, tengsl og 

reynsla við þátttakendur getur haft áhrif á rannsóknina og réttmæti 

gagnanna (Helga Jónsdóttir, 2013). Grundvallaratriði réttmætis í 

eigindlegum rannsóknum þurfa að fela í sér að gögnin séu nákvæm, 

fjölbreytileg og trúverðug. Það er erfitt að mæla réttmæti, þar sem 

mismunandi aðferðir og sjónarmið fylgja eigindlegum rannsóknum og erfitt 

er að endurtaka sömu rannsóknina og fá sömu niðurstöðu (Sigríður 

Halldórsdóttir og Sigurlína Davíðsdóttir, 2013). 

Þessi eigindlega rannsókn felur í sér mannleg samskipti við drengina sem 

þátt tóku í rannsókninni og þess vegna er ekki hægt að nota annan 

mælikvarða á réttmæti gagnanna en huglægt mat. Þessi rannsókn byggir á 

upptökum af drengjunum að leysa stærðfræðiverkefni og ég að aðstoða þá 

ef þess þurfti. Þessi aðferð felur í sér mannleg samskipti þátttakanda og 

rannsakanda. Rannsakandi verður að vera hlutlaus, áreiðanlegur og 

ítarlegur til að rannsóknarferlið sé áreiðanlegt og trúverðugt (Sigríður 

Halldórsdóttir og Sigurlína Davíðsdóttir, 2013). 

3.6 Siðferðileg atriði og öflun tilskilinna leyfa 

Í öllum rannsóknum er mikilvægt að huga að siðferði sem gilda um 

rannsóknir. Rannsóknir sem byggja á upplýsingum um þátttakendur, hvort 

sem um er að ræða eigindlega eða megindlega rannsókn, þurfa að fara eftir 

þeim siðferðilegum reglum rannsókna að fyrir liggi samþykki þátttakenda 

eða forráðamanna þátttakenda. Með slíku samþykki hefur ég leyfi til að 

birta niðurstöður gagna úr rannsókn. Í íslenskum lögum um siðferðileg atriði 

rannsókna er talað um viðkvæmar persónulegar upplýsingar og almennar 

upplýsingar. Siðferðilegar reglur eigindlegra rannsókna gera ráð fyrir að 

þátttakendur eða forráðamenn þeirra hafi allar tiltækar upplýsingar um 

rannsóknina og hvernig upplýsingar verða birtar. Til að afla samþykkis 

þátttakenda eða aðstandenda er oft heppilegt að gera það með 

kynningarbréfi um rannsóknina og fá á þann hátt samþykki þeirra (Sigurður 

Kristinsson, 2003).  

Í þessari rannsókn mun ég viðhalda nafnleynd þátttakanda og gögnum 

verður eytt að lokinni rannsókn. Drengirnir fengu gervinöfn í rannsókninni 

og verður rætt um þá í niðurstöðukaflanum undir þeim nöfnum. Þar sem 

þátttakendur eru ekki lögráða aflaði ég samþykkis hjá foreldrum þeirra. 

Foreldrar fengu kynningarbréf og samþykktu síðan þátttöku drengjanna í 

rannsókninni. Í kynningarbréfinu til forráðamanna kynnti ég könnunina sem 

verkefni fyrir drengina og að þeir yrðu teknir út úr skólastofunni á meðan á 

rannsókn stæði (Viðauki C). 

Ég aflaði tilskilinna leyfa frá Persónuvernd til að hafa leyfi til að 

framkvæma rannsóknina (Viðauki D). 

4 Niðurstöður rannsóknarinnar 

Í þessum kafla verður unnið út frá rannsóknarspurningunni, sem nefnd var í 

upphafi ritgerðarinnar sem er: Hvernig birtist talnaskilningur barna í 1. bekk 

grunnskóla og hvernig nýtast Numicon námsgögn til að tjá hann? 

Talnaskilningur verður skoðaður út frá þeim sex þráðum sem nefndir voru í 

aðferðafræðikaflanum. Þræðirnir eru: Að telja, hvaða leið er farin, skilningur 

á stærð talna, skráning, reikningur (samlagning og frádráttur) og sætiskerfi.  

Niðurstöður rannsóknarinnar byggja á þeim gögnum sem aflað var með 

stærðfræðiverkefnum sem lögð voru fyrir drengina sjö og upptökunum sem 

notaðar voru við rannsóknina. Niðurstöðurnar innihalda kynningu á 

hverjum dreng. Byrjað verður á því að saga hvers drengs er sögð, síðan 

kemur greining á talnaskilningi hans sem byggist á rannsóknargögnum og í 

lokin kemur greiningarniðurstaða fyrir hvern dreng, þar sem styrkleikar og 

veikleikar eru greindir. Þegar unnið hefur verið úr upplýsingum 

rannsóknarinnar á drengjunum verður samantekt skoðuð með tilliti til 

heildarniðurstaðna. 

4.1 Saga Björns 

Björn var mjög rólegur drengur og átti það til að vera óöruggur með sjálfan 

sig. Hann fékk tölur sem hann átti bæði að skrifa á blað og sýna með 

Numicon formum. Hann fékk poka sem innihélt tölur á bilinu 0 til 100. Fyrst 

fékk Björn töluna 16. Hann tók eina tíu og eina sexu. Björn var spurður 

hvaða tölu hann fengi ef hann bætti 10 við. Björn svaraði 26. Björn var næst 

spurður hvaða tölu hann fengi ef hann tæki 10 frá, hann svaraði 16. Hann 

var síðan spurður um það hvað hann sé með mikið ef hann dregur 10 frá 16. 

Björn var ekki alveg viss en hélt að það væri sex en var ekki alveg 

sannfærður. Honum er bent á að nota formin. Þá tók Björn tíuna af 16 og 

sér að 16 mínus 10 er 6. Björn fékk nýja tölu, hann fékk töluna 13. Hann átti 

að bæta 13 við 16. Hann notaði formin en gleymdi að bæta við einum tug. 

Það þurfti að aðstoða hann til að hann skildi að það vantaði einn tug og var 

byrjað á því að sýna honum að talan sem hann var fyrst með var 16 og 

honum var síðan sýnd talan 13. Þá gerði Björn sér grein fyrir að hann hafði 

gleymt að bæta við einum tug. Þegar Björn lagði saman tölurnar 13 og 16 

var hann búinn að raða formunum og taldi hann síðan: 10, 20, 21, 22, 23, 

24, 25, 26, 27, 28, 29. Björn var að vinna verkefni með Arnari. Arnar sýndi 

honum hvernig hann leggur saman 25 og 6, hann taldi 25, 26, 27, 28, 29, 30, 

31. Eftir að Björn sá hvernig Arnar taldi þá taldi Björn 10, 20, 26, 27, 28, 29. 

Arnar bætti seinni tölunni við fyrri töluna. En Björn taldi tugina fyrst 

(formin), svo bætti hann við sex einingum án þess að telja götin á forminu 

og síðan taldi hann götin meðan hann taldi 27, 28, 29. Björn fékk nýja tölu, 

47. Hann horfði á formin sín og bætti aðeins við tveimur tíum. Honum var 

sýnd talan sem hann var með áður og þá áttaði Björn sig á því að það 

vantaði tvo tugi og eina sjöu. Þegar hann er spurður að því hvað hann sé 

með mikið, þá taldi hann, 10, 20, 30, 40, 50, 60, 61, 62, 63, 64, 66 (gerði sér 

svolítið seint grein fyrir að segja bara 66) 67, 68, 69, 70, 71, 72, 73, 74, 75, 

76. Núna taldi Björn eins og hann taldi fyrst þannig hann var ekki alveg 

búinn að tileinka sér hina aðferðina, eins og sjá má á mynd 13. 

 

Mynd 13   13+16+47 

Hann var næst spurður hvað hann sé með marga tugi, þar sem hann er bara 

með sex tíur, þá svaraði hann sex og fær í framhaldinu spurninguna hvort 

hann geti breytt einhverjum formum í tíu. Björn skoðaði formin sjö, sex og 

þrjá. Björn sá að hann getur breytt sjö og þremur í eina tíu og gerði hann 

það. Hann er næst spurður að því hvað hann sé með marga tugi, taldi hann 

tíurnar, 1, 2, 3, 4, 5, 6, 7 og fær síðan spurninguna hvað hann sé með 

margar einingar og hann svaraði sex án þess að telja. Björn var spurður að 

því hvort sé minna 29 eða 76 og hann sagði að 29 sé minna. Reynt var að 

spyrja Björn nánar út í það, en Björn gat ekki svarað spurningunni. Björn var 

beðinn um að skrifa svar við hverja spurningu á blað. Fyrst átti hann að 

skrifa töluna 16, síðan töluna sem er tíu meira en 16 og svo tölu sem er tíu 

minna en 16. Í lokin átti hann að skrifa heildarfjölda talanna 16, 13 og 47 á 

blaðið. Björn skrifar á blaðið sitt 1626676 (16 26 6 76) án þess að hafa bil á 

milli talnanna. 

Björn var spurður hvaða dagur sé og svarar hann að það sé 

fimmtudagur. Hann þarf nákvæmari leiðbeiningar og fær viðbótarspurningu 

um númer hvaða dagur sé í dag. Hann hugsar sig um og þá er vinur hans 

búinn að segja 22. Þá segir Björn að það séu níu dagar í afmælið hans. Björn 

var beðinn um að sýna með formum afmælisdaginn. Hann nær í tvær tíur 

og einn. Síðan leggur hann formin niður og horfir á þau og teygir sig í eina 

tíu í viðbót.  

Björn var beðinn um að skrifa á blaðið sitt þrjá mismunandi tölur. Björn 

skrifaði á blaðið sitt, 3, 8, 100. Hann var beðinn um að velja sér eina tölu og 

sýna hana með Numicon formum. Björn valdi töluna 100. Hann byrjaði að 

taka fimm tíu form og þá eru tíu formin búin. Þá horfði hann á kassann með 

Numicon formunum og tók allar níurnar sem voru eftir í kassanum og 

passaði að taka jafn marga einn og níurnar eru (9+1). Þegar hann var búinn 

að raða formunum, taldi hann og gerði sér grein fyrir að það vantaði einn 

tug, eins og sjá má á mynd 14. 

Mynd 14  Björn að sýna töluna 100 

 

Ég: Hvað ertu með mikið ef þú tekur einn frá? 

Björn: 99 

É: en einum meira? 

B: 101 

É: en 10 minna? 

Björn notar fingur sínar og telur ... 

B: 80 

É: Hvað er 10 minna en 100? 

 

Honum er bent á að nota formin. En þar sem hann er búinn að raða 

formunum út um allt ruglaðist hann mikið við að telja formin. Björn endaði 

á að telja sínar tíur og tíur sem annar drengur var að nota til að fá 

heildarmyndina, hann taldi nokkrum sinnum upp í hundrað en vildi að 10 

minna en 100 sé 80. En allt í einu sagði hann 90. 

 

É: Hvað ertu með mikið ef þú bætir við 10? 

B: 110 

4.1.1 Greining 

Björn á auðvelt með að telja og er fljótur að yfirfæra aðferð frá öðrum yfir í 

sína aðferð en er ekki alveg búinn að tileinka sér aðferðina eins og að hoppa 

á tug. Björn hefur mikla þörf fyrir að fá staðfest að hann sé að gera rétt og 

fylgist með hvernig aðrir gera. Síðan getur hann leyst verkefnið. Eftir því 

sem Björn leysir fleiri verkefni virðist hann verða öruggari með sjálfan sig og 

þá er auðvelt fyrir hann að leysa verkefnin og vel gengur hjá honum. 

Þegar hann var spurður hvor talan væri stærri, svaraði Björn rétt en hann 

gat ekki útskýrt af hverju. Hann vissi að 29 var minna en 76. Björn áttaði sig 

á því að ein tía er jafn mikið og einn tugur. Þegar hann var að vinna með 

samsetta tíu úr tveimur formum (t.d. 9+1, eða 8+2) þá ruglaðist hann við að 

telja þau sem tug. Einnig þegar hann var að vinna með nokkrar einingar sem 

voru meira en einn tugur til dæmis 3+7+5 að þá ruglaðist hann líka. En ef 

hann breytti 3 og 7 í tug þá gat hann sagt til um fjölda tuga og eininga. 

Björn skrifaði tölur rétt og skrifaði tuginn fyrst og svo eininguna. Fyrst 

þegar hann var beðinn um að skrifa tölurnar gerði hann það í einni bunu 

1626676 (16, 26, 6, 76). Þegar Björn fékk að velja þrjár tölur, vandaði hann 

sig að hafa nóg bil á milli talnanna. Þetta er vísbending um að sætiskerfið 

hjá Birni sé er enn í þróun. 

Björn ræður við að leggja saman háar tveggja stafa tölur með aðstoð 

Numicon forma. Hann er öruggari að bæta við en að taka af eins og til 

dæmis bara einn tug. 

Þegar hann var að taka tíu af 100 ruglaðist hann, en það var vegna þess 

að formin sem hann notaði trufluðu hann, þar sem hann þurfti að búa til 

tugi úr einingum og hann raðaði þeim ekki saman á blaðið. 

4.1.2 Greiningarniðurstöður 

Styrkleikar Björns felast í því að hann á auðvelt með að: telja, skrá tölur og 

leggja saman og draga frá. Veikleikar hans eru að: hann á erfitt með að 

útskýra hvaða leið hann fer við reikning og hann á erfitt með að gera sér 

grein fyrir stærð talna og hvernig tugakerfið er byggt upp.  Numicon formin 

hjálpuðu Birni við að leysa öll verkefnin. 

4.2 Saga Stefáns 

Stefán var mjög fjörugur drengur. Í fyrstu virtist Stefán vera svolítið 

óöruggur með hvað hann ætti að gera. Þegar honum var komið af stað var 

það ekki vandamálið. Stefán var mjög utan við sig, mikið á iði, sönglandi og 

að fylgjast með hinum, hvernig hinir leystu verkefnið sitt. Hann var lengi að 

koma sér í gang og hafði mjög stutta einbeitingu. Þrátt fyrir þetta allt saman 

náði Stefán að vinna verkefnin sín. 

Stefán dró töluna 40 sem var í poka sem innihélt tölur á bilinu 0 til 100. 

Hann náði í fjórar tíur. Síðan átti hann að leggja saman töluna 40 og 

númerið á húsinu hans. Fyrst sagði hann að húsið sitt væri númer 59 en 

síðan eftir smástund breytti hann því og sagði að húsið sitt væri númer 69. 

Það þurfti að sýna Stefáni að hann átti að geyma 40 og bæta við 69. Stefán 

áttaði sig á hvað hann átti að gera en þegar tíurnar voru búnar stoppaði 

hann og sagði að tíurnar væru búnar. Stefán var spurður hvað hann gæti 

gert. Jóhann sagði við Stefán að hann gæti fengið tíur hjá sér. Stefán sagði 

að honum vantaði tvær tíur í viðbót og sýndi tvo fingur. Þegar Stefán og 

Jóhann voru búnir að raða formunum voru þeir spurðir hvor þeirra væri 

með meira. Stefán sagði að hann væri með meira eftir að hafa verið spurður 

tvisvar sinnum hvort væri meira 46 eða 109. En hann gat ekki útskýrt það. 

 

 

 

 

 

 

 

 

 

 

Mynd 15   7-3 

 

Stefán fékk blað með nokkrum dæmum á (Mynd 16). Stefán reiknaði ekki öll 

dæmin á blaðinu og notaði sjaldan Numicon formin við að leysa dæmin. 

Þegar Stefán var að draga frá þá setti hann lægri töluna ofan á hærri töluna 

og þannig sá hann hvert svarið var, eins og sjá má á mynd 15. Hann fékk 

dæmi þar sem hann átti að draga 15 af 40. Hann raðaði fjórum tíum, hlið við 

hlið. Stefán lagði síðan eina tíu og eina fimmu ofan á formin. Hann horfði á í 

smástund og sagði síðan 25. 

Mynd16  Stærðfræðidæmi Stefáns 

 

4.2.1 Greining  

Stefán kann að telja og notaði hugann mikið til að sjá heildina. Stefán 

fylgdist mikið með hvað Jóhann gerði og gerði síðan alveg eins. Hann taldi 

ekki oft upphátt. Hann skildi að 109 væri stærra en 49 en gat ekki útskýrt af 

hverju. 

Þegar Stefán skráði tölur átti hann til í að spegla tölunum. Hann átti 

einnig til í að skrá eininguna á undan tugnum. Ég var ekki viss hvort Stefán 

gerði sér grein fyrir sætiskerfinu, því þegar hann skráði tölur, kom fyrir að 

hann skrifaði eininguna á undan tugnum. Stefán virtist eiga auðvelt með að 

leggja saman og draga frá tölur. Spurningin er hvort áhugi og einbeiting 

hafði áhrif á getu hans. 

4.2.2 Greiningarniðurstöður 

Styrkleikar Stefáns felast í því að hann á auðvelt með að: telja, leggja saman 

og draga frá. Veikleikar hans eru að: hann á erfitt með að útskýra hvaða leið 

hann fer við reikning, hann á erfitt með að gera sér grein fyrir stærð talna, 



 

54 

að skrá tölur og hvernig tugakerfið er byggt upp. Stefán notaði stundum 

Numicon form við að leysa verkefnin. 

4.3 Saga Árna 

Þegar Árni vann verkefni sín með þremur öðrum drengjum dró hann sig 

mikið í hlé og lét lítið á sér bera. Hérna verður því aðeins sagt frá því þegar 

Árni vann verkefni ásamt einum öðrum dreng. Árni var þó mjög 

áhugasamur við að leysa verkefnin.  

Árni dró töluna 64 sem var í poka sem innihélt tölur á bilinu 0 til 100 og 

átti hann að sýna töluna með Numicon formum. Árni tók fjórar tíur og leit á 

miðann. Árni hristi höfuðið í takt við tölurnar og náði í tvær tíur í viðbót og 

síðan einn fjóra. Árni dró aðra tölu, 63. Árni tók þrjár tíur úr kassanum og þá 

sá hann að tíurnar voru búnar. Árni og Jóhann töluðu um að tíurnar væru 

búnar. Árni tók tvær fimmur og taldi tugina 1, 2, 3, 4, síðan náði hann í tvær 

fimmur og lagði þær niður og taldi tugina 1, 2, 3, 4, 5, og síðan náði hann í 

tvær aðrar fimmur og einn þrjá. Árni var spurður hvort hann sé búinn að 

raða formum sem táknuðu 63. Hann fór að telja og sagði að hann væri með 

sjö Numicon form en ekki að hann væri með töluna 63. 

Árni átti að segja hvað Jóhann var með mikið. Hann byrjaði að telja 1, 2, 

3 svo byrjaði hann upp á nýtt og sagði 10. Jóhann benti honum á að telja 10, 

20, 30 og gerði Árni það sem eftir var af verkefnavinnunni. Árni átti að telja 

form sem voru saman sett úr ((10x10) + ((9+1)x5) + 4 + 8), eins og sjá má á 

mynd 17. 

 

 

 

 

 

 

 

Mynd 17   Árni að vinna með 88+74  

Fyrst taldi hann tugina og lenti síðan í vandræðum við að bæta við (8+4). 

Honum var hjálpaði honum með því að setja eitt tíu form ofan á 8 og 4 og 

þá sá hann að svarið var 162. 

Þegar Árni taldi form sem voru sett saman úr tölunum (9x10) + (6x5) + 3 

+ 4, þá taldi hann fyrst tugina og svo einingarnar. 10, 20, 30, ...120, 121, 

122, ..., 125, 126, 127, eins og sjá má á mynd 18. Þegar hann taldi 

einingarnar þá potaði hann í götin með vísifingri. Hann vissi að 162 er hærri 

tala en 127 en hann gat ekki útskýrt það. 

 

Mynd 18  63+64 

 

Árni fékk nýja tölu, 22. Hann teygði sig í tvær níur og tvo eina og raðaði 

þeim upp eins og formið tía lítur út. Hann var spurður hvort hann væri 

búinn að bæta við 22. Árni sagði fyrst já en síðan taldi hann formin og áttaði 

sig á að það vantaði tvo. En áður en hann bætti við tvo var hann búinn að 

telja öll formin, 10, 20, 30, ..., 130, 140, 147. Árni var spurður hvað hann 

væri með mikið ef hann myndi bæta tveimur við og þá svaraði hann 149, 

eins og sjá má á mynd 19. 

Mynd 19  63+64+22 

 

Árni fékk fyrirmæli um að skrifa tölurnar á blað og hafa plús á milli talnanna 

og í lokin átti hann að skrifa heildarfjölda talnanna. Hann fylgdist fyrst með 

Jóhanni og svo skrifaði hann á blaðið sitt tölurnar 63 + 64 + 22. Meðan hann 

skrifaði tölurnar sagði hann upphátt: sextíu og þrír og plús sextíu og fjóra 

plús tuttugu og tveir, 63 + 64 + 22 = ___. Síðan hætti Árni að tala upphátt og 

skrifaði á blaðið fyrir aftan jafnaðarmerkið 100409 (149). 

4.3.1 Greining 

Þegar Árni vann verkefni með einum dreng, virtist hann verða öruggari. En 

þegar hann var óöruggur um það hvað hann átti að gera fylgdist hann með 

hvernig hinn drengurinn gerði, en þegar hann er öruggur og búinn að 

tileinka sér færni frá öðrum drengjum þá vann hann sjálfstætt. Árni réð vel 

við að telja og leggja saman háar tölur með aðstoð Numicon forma. Árni 

fékk ekki verkefni sem reyndi á frádrátt. Hann áttaði sig á því að þegar 

tíurnar voru búnar að þá gat hann búið til tug úr öðrum formum, eins og til 

dæmis tveimur fimmum. 

Þegar hann taldi tuginn fyrst sagði hann 1, 2, 3... benti Jóhann honum á 

að betra sé að telja 10, 20, 30... og gerði Árni það sem eftir var af þessari 

verkefnavinnu. Þessa aðferð náði hann að tileinka sér, það er að segja að 

hoppa á tugum. Árni vissi þegar hærri talan var meiri en lægri talan en gat 

ekki útskýrt það.  

Árni átti að telja form sem voru samansett úr ((10x10) + ((9+1)x5) + 4 + 

8). Hann taldi tugina og lenti síðan í vandræðum með að bæta (8+4) við. 

Árni náði ekki að tengja að 8 + 4 sé einn tugur og tvær einingar. Ég hjálpaði 

honum og sýndi honum að það sé hægt að setja eina tíu yfir 8 og 4, þá sá 

hann strax að þetta var einn tugur og tvær einingar. Þegar einingarnar voru 

minni en tugur þá taldi Árni götin.  

Ég bað Árna um að skrifa á blaðið tölurnar sem hann var að vinna með 

og þá skrifaði hann sextíu og þrjá, sextíu og fjóra og tuttugu og tvo svona 

63, 64, 22. En síðan átti hann að skrifa heildarfjölda þessara þriggja talna, þá 

skrifaði hann 149 svona 100409. Sem gefur mér hugmynd um að hann sé 

ekki búinn að átta sig á sætiskerfinu. 

4.3.2 Greiningarniðurstöður 

Styrkleikar Árna felast í því að hann á auðvelt með að: telja, skrá tölur, 

leggja saman og draga frá. Veikleikar hans eru að hann á erfitt með að 

útskýra hvaða leið hann fer við reikning og hann á erfitt með að gera sér 

grein fyrir stærð talna og hvernig tugakerfið er byggt upp. Numicon formin 

hjálpuðu Árna við að leysa öll verkefnin. 

4.4 Saga Jóhanns 

Jóhann var rólegur drengur með mikið keppnisskap. Hann vildi vinna 

verkefni sín vel en átti það til að flýta sér að klára verkefnin í stað þess að 

gera þau vel. 

Jóhann dró töluna 88 úr poka sem innihélt tölur á bilinu 0 til 100. Hann 

fékk fyrirmæli um að sýna töluna með Numicon formum. Jóhann byrjaði að 

taka tvær tíur. Hann tók eina í einu þangað til hann var kominn með átta 

tíur. Hann taldi í hljóði á meðan hann raðaði tölunum. Næst tók Jóhann eina 

áttu. Jóhann dró aðra tölu úr pokanum og fékk töluna 74. Jóhann talaði um 

að hann sé með mikið af tölum. Jóhann bætti við einni tíu og þá voru tíurnar 

búnar í kassanum. Fyrst sagði Jóhann að hann gæti ekki gert verkefnið en 

svo bætti hann við (9 + 1) þangað til hann var kominn með 70, þá náði hann 

í fjóra. Þegar hann var að raða formunum taldi hann í hljóði 1, 2, 3, ... ,. 

Jóhann talaði ekki mikið meðan hann var að leysa verkefnið og gerð það að 

mestu í hljóði, stundum heyrðist þegar hann taldi 20, 30, 40 sem var brot af 

því sem hann taldi. Þegar hann taldi ekki upphátt ruglaðist hann.  

Jóhann var spurður hvort hann væri búinn að sýna réttan fjölda, þá taldi 

hann aftur til að vera viss. Jóhann var stundum að flýta sér of mikið og þá 

var hann ekki að velta því fyrir sér hvort svarið væri rétt hjá honum heldur 

bara að klára verkefnið. 

Jóhann var beðinn um að leggja saman tölurnar 88 og 74. Hann byrjaði 

að telja tugina 10, 20, 30, ... 90, 100, 110 (Jóhann hélt áfram að telja en 

hætti að telja upphátt). Þegar Jóhann var búinn að telja alla tugina, reyndi 

hann að telja einingarnar, hann lét ekki fingur sínar í götin á forminu heldur 

fyrir ofan og að lokum sagði hann 189. Jóhann var beðinn að fara aftur í 

gegnum verkefni og í þetta skiptið var Jóhann beðinn um að telja upphátt. 

Jóhann byrjaði að telja og þegar hann var kominn í 120 fór Jóhann að 

ruglast, því í staðin fyrir að segja 130, sagði hann 121, 122, 123 þegar hann 

var að telja tugina. Honum var komið aftur á sporið og hjálpað að telja og 

byrja á 100, 110, 120, 130. Jóhann kláraði að telja 140, 150, 151, 152, 153, 

..., 160, 161, 162, eins og sjá má á mynd 20.  

Mynd 20 Jóhann að leggja saman 88 og 74 

 

Jóhann var spurður hvort hann viti hvor talan sé hærri, 162 eða 127. 

Jóhann svaraði að 162 sé hærri, því að 60 sé meira en 20. Hann var spurður 

hvort 162 sé hærri eða minni en 220, þá sagði hann minni en gat ekki 

útskýrt það nánar. Í seinni heimsókn var Jóhann spurður hvort sé meira 46 

eða 109. Hann sagði að 109 væri meira. Hann var spurður hvernig hann vissi 

það. Hann skoðaði formin sem sýndu tölurnar 46 og 109. Síðan sagði hann, 

þetta er 46 og þetta er 10, 20, 30...90, 100, 109 en gat ekki útskýrt svarið 

nánar. 

Jóhann fékk aðra tölu sem var fimm og var hann fljótur að ná í formið 

fimm og setja það hjá hinum formunum. 

Mynd 21  88+74+5 

 

Hann var beðinn um að skrifa á blað tölurnar og hafa plús á milli talnanna. 

Jóhann skrifaði á blaðið sitt 5 + 88 + 74. Jóhann var spurður hvort hann geti 

lagt allar þrjár tölurnar saman án þess að nota Numicon formin. Jóhann 

reyndi en endaði með að nota Numicon formin. Síðan taldi hann öll formin 

10, 20, 30, ..., 90, 100, 101, 102, ..., 120, 121,122. Jóhann var spurður hvort 

hann hafði lagt saman allar þrjár tölurnar sem hann hafði gert. Hann var 

spurður hvað 88 og 74 væru mikið samanlagt. Jóhann sagði fyrst sex, 100, 

102 nei alveg rétt 162. Þá var honum bent á að hann hefði verið með 162 og 

þyrfti að bæta fimm við. Jóhann taldi með fingrunum og sagði 167. Þegar 

Jóhann skrifaði 167 á blaðið sitt spurði hann hvort hundrað byrjaði á einum, 

því hann var ekki alveg viss.   

Jóhann fékk blað með nokkrum dæmum á. Jóhann reiknaði öll dæmin og 

notaði Numicon formin við að leysa dæmin, eins og sjá má á mynd 22. 

Þegar Jóhann var að draga frá setti hann lægri töluna ofan á hærri töluna og 

þannig sá hann hvert svarið var. 

Mynd 22  Stærðfræðidæmi Jóhanns 

4.4.1 Greining 

Jóhann hoppaði á tugum og einingum. Hann á þó erfitt með að átta sig á 

þegar hann er búinn að telja tugina og þá bætir hann einni einingu við. 

Dæmi: 10, 20, 30, ... , 150 (tugirnir búnir) 151, 152, 153, 154, 155, 156, 157, 

158, 159, 160, 161, 162. Það kom reyndar fyrir að þegar Jóhann var að telja 

að hann ruglaðist þegar hann var kominn í 120 og tíurnar voru búnar og 

hann var með samsett form 6 + 4, að þá taldi hann 121, 122 ... í staðin fyrir 

130, 140 ... 

Þar sem Jóhann flýtti sér mikið við að klára verkefnin var mismunandi 

hvernig hann leysti verkefnin og hann átti stundum erfitt að greina það, þar 

sem hann tjáði sig mjög lítið. Í einu verkefninu var Jóhann að draga frá og 

notaði Numicon formin. Hann byrjaði á því að nota stærri töluna og lagði 

síðan minni töluna við stærri töluna og sá þá hvað mikið er eftir. Þegar ég 

spurði hann út í þessa aðferð, sagðist hann bara hafa lært hana sjálfur. 

Jóhann hefur mikinn áhuga á reikningi en þar sem hann er svo mikið að flýta 

sér að ná að klára, þá er spurning hvort hann skilji hvað hann sé að gera. Ég 

þurfti á einum tímapunkti að leiða hann í gegnum verkefnið og réði hann 

alveg við það. 

Jóhann skildi að hann væri að vinna með háar tölur. Ég spurði hann 

sömu spurninguna í tveimur heimsóknum, það er að segja hvor talan væri 

hærri. Hann gat svarað spurningunum rétt. Í fyrri heimsókninni sagði hann 

að 162 væri stærri en 127 því 60 er meira en 20. Ég spurður hann þá hvort 

162 væri stærri eða minni en 220, þá svaraði hann minna en gat ekki útskýrt 

það nánar. Í seinni heimsókninni taldi hann fjöldann til að geta fært rök fyrir 

því að 109 sé hærri en 46 en gat ekki útskýrt það nánar. 

Jóhann skrifaði tölur rétt en átti til með spegla tölur. Hann passaði að 

hafa bil á milli talna og formerkja. Hann var ekki spurður beint út í 

sætiskerfið. En Jóhann áttaði sig á að tvær samsettar tölur til dæmis 9+1 og 

8+2 geti táknað einn tug. Einnig skrifaði hann tuginn á undan einingunni. 

4.4.2 Greiningarniðurstöður 

Styrkleikar Jóhanns felast í því að hann á auðvelt með að: telja, útskýra 

hvaða leið hann fer við reikning, skrá tölur, leggja saman og draga frá og að 

skilja hvernig tugakerfið er byggt upp. Veikleiki hans er að hann á erfitt með 

að gera grein fyrir stærð talna. Numicon formin hjálpuðu Jóhanni við að 

leysa flest öll verkefnin. 

4.5 Saga Brynjars 

Brynjar var rólegur drengur en átti þó til að taka þátt í fíflagangi. Brynjar átti 

að sýna töluna 37 með Numicon formum án þess að hafa séð töluna. Í 

byrjun var hann mjög efins hvernig hann átti að sýna töluna með Numicon 

formum. En þegar hann hafði séð hvernig hinir drengirnir gerðu þá tók hann 

þrjár tíur úr kassanum og eina sjö. Brynjar var spurður hvað hann sé með 

mikið. Brynjar svaraði 17, hann var búinn að raða tíunum í einn bunka og sjö 

við hliðin á. En síðan raðaði hann tíunum hlið við hlið og sagði 37, sjá mynd 

23. Brynjar fékk að sjá töluna 37 og sýndi hann svipbrigði eins og hann væri 

mjög hissa (það var búið að vera mikill fíflagangur hjá honum). Brynjar var 

spurður tveggja spurninga, hvaða tölu hann fengi ef hann bætti við 10? Og 

hver væri með hæstu töluna? Við fyrri spurninguna svaraði hann mjög 

dapurlega 47 en við seinni spurninguna svaraði hann ekki. 

Mynd 23 Talan 37 

 

Brynjar var beðinn um að velja tölu á bilinu 1 til 10. Brynjar valdi töluna 10. 

Hann fékk síðan fyrirmæli um að sýna með Numicon formum ólíkar tíur. 

Hann bjó til átta ólíkar tíur úr Numicon formum en vantaði fleiri form til að 

klára verkefnið, eins og sjá má á mynd 24. 

 Mynd 24 Ólíkar tíur 

 

Rætt var við Brynjar og Björn um dagana og þeir eru spurðir hvaða dagur sé 

í dag og svaraði Brynjar að það sé fimmtudagur. Spurningin varð nákvæmari 

og var spurt um númer hvað er dagurinn? Brynjar svaraði snögglega 22. 

Brynjar var beðinn um að sýna með Numicon formum 22, eins og sjá má á 

mynd 25. Brynjar spurði fyrst hvort hann ætti að skrifa en áttaði sig síðan á 

að nota formin. Brynjar var snöggur að ná í tvær 10 og einn tvo. Drengirnir 

voru spurðir hvaða dagur væri á morgun. Brynjar svaraði föstudagur, þá 

svaraði Björn 23. Síðan voru þeir spurðir hvaða dagur hafði verði í gær. 

Brynjar svaraði miðvikudagur, Björn svaraði 31 en Brynjar svaraði nei...21.  

Mynd 25  Talan 22 með Numicon formum 

 

Brynjar var beðinn um að sýna með Numicon formum afmælisdaginn sinn 

sem var 28. Brynjar tók fyrst af handahófi nokkur tíu form en áttaði sig svo á 

að hann hafði tekið of mörg. Svo sagði hann tuttugasti og... og svo náði 

hann í eina áttu og sagði svo 28. Brynjar var spurður hvort væri meira 28 

eða 31 og svaraði Brynjar 31 án nánari útskýringa. 

Brynjar og Björn áttu að raða 14 mismunandi tölum á bilinu 0 til 100 í 

rétta röð, byrja á lægstu tölunni og enda á hæstu tölunni. Brynjar byrjaði 

strax og sá núll og síðan hélt hann áfram að raða tölunum. Brynjar var enga 

stund að leysa verkefnið og varð pirraður þegar Björn skildi verkefnið ekki 

alveg.  

Brynjar var beðinn um að skrifa þrjár mismunandi tölur á blað. Hann 

endaði á að skrifa fjórar mismunandi tölur, 94, 68, 71 og 1001 en svo setti 

hann x yfir 71. Brynjar var beðinn um að velja eina tölu sem hann hafði 

skrifað á blaðið sitt. Fyrst ætlaði Brynjar að velja töluna 1001 en hætti við og 

valdi í staðinn 68. Á meðan Brynjar var að búa til 68 úr Numicon formum 

taldi hann, 1, 2, 3, 4, 5, 6 og á meðan tók hann tíu form. En hann endaði 

með 50 (5x10) og voru tíurnar búnar í kassanum. Hann tók þá 9 og 1 og 

sagði sextíu og... og náði síðan í eina áttu og sagði 68, eins og sjá má á mynd 

26.  

Mynd 26   Talan 68 

 

Brynjar fékk síðan nokkrar viðbótarspurningar. Fyrst var hann spurður hvað 

hann væri með mikið og svaraði hann 68. Hann fékk næst spurninguna hvað 

hann sé með mikið ef hann myndi bæta einum við. Brynjar svaraði 70 en var 

snöggur að átta sig á að það var ekki rétt svar og sagði 69. Brynjar var 

spurður hvað hann væri með mikið ef hann tæki einn af. Brynjar svaraði 67. 

Hann var næst spurður að því hvað hann væri með mikið ef hann bætti 10 

við. Brynjar svaraði 78. Hann var spurður um það hvað hann væri með mikið 

ef hann drægi 10 af. Brynjar svaraði 58. Hann fékk spurninguna hvað hann 

væri með mikið ef hann drægi fimm af. Brynjar hugsaði sig um í smá stund 

og svarar sextíu....og þrír. Hann var spurður hvað hann væri með mikið ef 

hann drægi sjö af. Brynjar svaraði 49....60....61. Brynjar fékk spurninguna 

hvað hann væri með mikið ef hann bætti fimm við. Brynjar svaraði sjötíu 

ooog.... var þá bent á að hann gæti notað formin. Brynjar sagðist ekki nenna 

því og svarar sjötíu og þrír. 

4.5.1 Greining 

Brynjar á auðvelt með að telja. Þegar hann taldi tíurnar, taldi hann 1, 2, 3... 

en ekki 10, 20, 30... Hann var í raun að telja formin en ekki heildina. Hann 

notaði mikið hugann til að sjá tölurnar. 

Þegar Brynjar var að leysa verkefnin sín, svaraði hann bara ef hann vissi 

rétta svarið. Þegar ég spurði hann um dagana, svaraði hann alltaf 

vikudagana en ekki mánaðardaginn en í lokin sagði hann fyrst vikudaginn en 

bætti síðan við mánaðardeginum. 

Brynjar hafði góðan skilning á stærð talna, ég spurði hann ekki nánar út í 

hvernig hann vissi að 28 væri minna en 31. Það er spurning hvort hann hefði 

getað útskýrt það. Brynjar kunni að skrifa tölur rétt og skrifaði tuginn á 

undan einingunni þegar hann skráði tölur.  

Brynjar fékk ekki verkefni sem reyndi á samlagningu og frádrátt, þar sem 

hann átti að leggja saman tvær háar tveggja stafa tölur. En hann var spurður 

hvað hann væri með mikið ef hann tæki tíu, fimm eða sjö af 68 og hvað 

hann væri með mikið ef hann bætti við tíu eða fimm við 68. Þessu svaraði 

Brynjar án þess að nota Numicon form. 

4.5.2 Greiningarniðurstöður 

Styrkleikar Brynjars felast í því að hann á auðvelt með að: telja, útskýra 

hvaða leið hann fer við reikning, skrá tölur, leggja saman og draga frá og 

skilja hvernig tugakerfið er byggt upp. Veikleikar hans eru að hann á erfitt 

með að gera sér grein fyrir stærð talna. Brynjar notaði stundum Numicon 

formin við að leysa verkefnin. 

4.6 Saga Tuma 

Tumi er nemandi sem hefur gott sjálfsöryggi, sérstaklega í stærðfræði og 

veit að hann er góður í henni.  

Tumi fékk fyrirmæli ásamt þremur öðrum drengjum að telja eins hátt og 

þeir gætu. Tumi og Arnar voru mjög ákveðnir í talningunni og héldu stjórn 

allan tímann. Tumi fór fljótlega að nota líkamann til að halda takti og 

sveiflaði honum fram og til baka (hann sat á stól) í takt við talninguna. Þegar 

drengirnir voru komnir upp í 47 voru Tumi og Arnar búnir að þróa einhvers 

konar leik, þar sem þeir sveifluðu höndunum fram og að sér í takt við 

talninguna. Þeir héldu þessum leik áfram þangað til þeir voru komnir í 68. 

Þegar Tumi og hinir drengirnir sögðu 37, 38, 39 kom smá óöryggi í Tuma og 

hina drengina. Arnar var þó fljótur að átta sig á að svo kæmi 40. Þegar þeir 

voru komnir í 67, 68, 69 kom aftur upp óöryggi og sagði Arnar 60 og 10, 

Tumi var snöggur að leiðrétta hann og sagði nei 70. Þegar þeir voru komnir í 

124 voru þeir stoppaðir. 

Tumi var beðinn um að sýna töluna 65 með Numicon formum, án þess 

að hafa séð töluna. Tumi byrjaði á því að segja að hann sé með mest. Svo 

tekur hann tvær fimmur og síðan tók hann aftur tvær fimmur. Þá áttaði 

Tumi sig á að Arnar hafði klárað allar tíurnar sem voru eftir í kassanum. Þeir 

skiptu tíunum á milli sín og fékk Tumi þrjár tíur. Hann lagði þær við hliðina á 

fjórum fimmum. Síðan taldi hann 30, 40, 50, lagði síðan niður tvær fimmur 

og sagði 60 og lagði síðan niður eina fimmu og sagði 65. Tumi var beðinn 

um að sýna hvað hann væri með mikið. Fyrst var Tumi með fíflalæti og 

sýningarstæla fyrir hina drengina. Hann taldi síðan götin á formunum og 

sagði 55. Tumi var beðinn um að sýna fjöldann aftur, Tumi var ekki alveg 

sáttur við það en gerði það þó. Þá taldi Tumi 10, 20, 30, 40, 50 , 60, 65, eins 

og sjá má á mynd 27.   

 

Mynd 27 Talan 65 

 

Tumi var spurður hvort sé meira 59 eða 65 og hann er alveg með viss um að 

65 sé hærra en 59. 

Tumi var beðinn um að velja tölu á bilinu 1 til 10. Tumi valdi töluna 8. 

Hann fékk síðan fyrirmæli um að búa til ólíkar áttur. Tumi bjó til sjö 

mismunandi áttur en gat ekki gert fleiri af því formin voru búin, eins og sjá 

má á mynd 28. 

Mynd 28  Ólíkar áttur 

Tumi var beðinn um að sýna töluna 58 með Numicon formum. Tumi tók 

fyrst tvær fimmur, eina tíu, eina sjö og einn þrjá, eina tíu, fimm tvo og síðan 

í lokin eina áttu, eins og sjá má á mynd 29.  

 

 

Mynd 29  Talan 58 

 

Tumi sagði að hann hefði fengið töluna 58 og var hann beðinn um að sýna 

það. Tumi taldi, 10, 20, 30, 40, 50, 58. Tumi fékk tölu sem var búið að skrifa 

á blað, hann fékk töluna 63 en hann sneri blaðinu öfugt og sagði að hann 

hafi fengið töluna 93. Tuma var bent á að blaðið sneri öfugt og þurfti hann 

að snúa því við. Þá sagði Tumi að hann væri með töluna 63. Hann var 

beðinn um að bæta við 58 þannig að hann yrði með 63. Tumi teygir sig í 

einn tvo og einn þrjá.  

Tuma var spurður hvað hann væri með mikið ef hann bætti einum við. 

Tumi hugsaði sig um í smástund og sagði 64. Hann var síðan spurður hvað 

hann væri með mikið ef hann bætti 10 við. Fyrst sagði Tumi að það væri 74 

en var fljótur að breyta því í 73. Næst var hann spurður hvað hann væri með 

mikið ef hann væri með einum minna. Tumi hugsaði sig um í smástund og 

sagði svo 62. Í lokin var hann spurður hvað hann væri með mikið ef hann sé 

með 10 minna. Tumi svaraði fljótt 53. 

4.6.1 Greining 

Tumi hafði góð tök á því að telja og geta talið hátt. Spurningin var hvað 

hann hefði getað talið hátt ef ég hefði ekki stoppað hann. Hann notaði takt 

þegar hann var að telja, til dæmis hreyfði hann líkama sinn í takt við 

talninguna. Það kom reyndar fyrir þegar tugurinn breytist, 37, 38, 39, ___ , 

þá kom smá hik hjá honum. 

Tumi er mjög öruggur með sjálfan sig í stærðfræði og er ekki mjög 

upptekinn af því að nota tíu formin þegar hann er að sýna fjölda, hann býr 

til mismunandi samsett form, sem er jafn mikið og 10 og það ruglar hann 

ekkert. En þegar hann fór að fíflast þá átti hann það til að ruglast. 

Tumi hefur góðan skilning á stærð talna. Hann vissi að 65 er meira en 59. 

Ég spurði hann ekki nánar út í það. Hann hélt líka að hann væri með meira 

en hinir, hann var sem sagt með 65. Að hann sé með þá tölu af því hann sé 

betri en hinir í stærðfræði. 

Ég veit ekki hvernig hann skráði tölur, þar sem Tumi fékk ekki verkefni 

sem reyndi á það. Tumi fékk ekki heldur verkefni sem reyndi á samlagningu 

og frádrátt. En þegar hann fékk töluna 58 áttaði hann sig á því hvað hann 

þyrfti að bæta við til að fá 63. Hann bætti reyndar fyrst við tveimur og sá þá 

að það vantaði tvo. Þegar honum var réttar talan 63, sneri Tumi blaðinu 

öfugt og sá því þrjá og sex á hvolfi, sem er þá svipað tölunni 39 með öfugum 

þremur. Hann sagði að þetta væri 93 sem gaf til kynna að hann segði þá 

eininguna á undan tuginum. En um leið og hann var beðinn um að snúa 

blaðinu við sagði hann strax 63. 

4.6.2 Greiningarniðurstöður 

Styrkleikar Tuma felast í því að hann á auðvelt með að: telja, útskýra hvaða 

leið hann fer við reikning og greina stærð talna. Tumi fékk ekki verkefni sem 

reyndi á skráningu, að leggja saman og draga frá og skilning á því hvernig 

tugakerfið er byggt upp og því er erfitt fyrir mig að greina styrkleika eða 

veikleika hans. 

4.7 Saga Arnars 

Arnar fékk fyrirmæli um að telja eins hátt og hann gæti ásamt þremur 

öðrum drengjum. Arnar og Tumi voru mjög ákveðnir í talningunni og héldu 

stjórn allan tímann. Arnar náði að halda góðri einbeitingu lengi og lét lítið 

sem ekkert trufla sig. Þegar drengirnir voru komnir í 47 voru Arnar og Tumi 

búnir að þróa einhvers konar leik, þar sem þeir sveifluðu höndunum að sér í 

takt við talninguna og á sama tíma sögðu þeir fjöldann. Þeir héldu þessum 

leik áfram þangað til þeir voru komnir í 68. Arnar var ekki alveg með á 

hreinu hvað gerðist þegar runan 37, 38, 39 kláraðist. Hann hikaði í stutta 

stund en var svo fljótur að segja 40. Svo héldu þeir áfram að telja. Þegar 

þeir voru komnir að 67, 68, 69, þá sagði Arnar næst 60 og 10. Tumi leiðrétti 

Arnar og sagði Arnari að hann vissi að 60 og 10 væri ekki rétt. Þegar 

drengirnir voru komnir upp í 124 voru þeir stoppaðir. 

Arnar var beðinn um að sýna töluna 59 með Numicon formum án þess 

að hafa séð töluna. Hann teygði sig í kassann og tók nokkur tíu form og 

taldi, tveir, þrír, fjórir. Tumi áttaði sig á því að Arnar væri að klára allar 

tíurnar og komust þeir að samkomulagi um að Arnar endaði með tvær tíur. 

Arnar fór þá að telja aftur, 20, bætti svo við sexu og fjarka og sagði 30, bætti 

svo við sexu og fjarka og sagði 40. Síðan tók hann sjö og þrjá. Hann gleymdi 

hvaða tölu hann var með og spurði hvort hann hefði fengið 57, en var 

leiðréttur og látinn vita að hann ætti að sýna töluna 59. Hann náði síðan í 

níu og sagði 59. Arnar var spurður hvað hann væri með mikið og þá sagði 

hann 59 og taldi líka formin, 10, 20, 30, 40, 50, 60, 9, 59. Næst var hann 

spruður hvort væri meira 65 eða 59 og þá svaraði hann með fíflagangi að sín 

tala væri hærri sem var 59, eins og sjá má á mynd 30.  

 

 

 

 

 

 

 

Mynd 30  Talan 59 

Arnar var beðinn um að skrifa töluna 25 á blað án þess að sjá töluna. Á 

meðan hann skrifaði töluna sagði hann tveir og fimm. Arnar var beðinn um 

að sýna töluna með Numicon formum. Arnar tók tvær tíur og eina fimmu. 

Arnar var spurður hvað hann væri með mikið ef hann myndi bæta tíu við, 

hann svaraði 35. Næst var hann spurður hvað hann væri með mikið ef hann 

myndi taka 10 af, þá svaraði hann 25. Arnar þurfti nákvæmari fyrirmæli og 

var spurður hvað hann væri með mikið ef hann tæki 10 af 25. Arnar var 

beðinn um að skrifa tölurnar á blað og endaði hann á að skrifa tölurnar allar 

saman og í lokin stóð 253515. 

Arnar dró töluna sex úr poka sem innihélt tölur á bilinu 0 til 100. Arnar 

var beðinn um að leggja saman 25 og 6 en áður en hann var spurður var 

hann farinn að telja. Fyrst sagði hann að hann væri með 30 en síðan sagði 

hann nei, þetta er 15, 25, 26, 27, 28, 29, 30, 31. Þegar hann var kominn upp 

í 25 þá var eitt form eftir og það var í laginu eins og sexa. Hann potaði í 

hvert gat á forminu um leið og hann taldi. Arnar var spurður hvort væri 

hærri tala, 19 eða 31, og svaraði hann að 31 væri hærri. Arnar var beðinn 

um að sýna Birni hvernig hann taldi og þá sagði hann 25, einn, nei, 25, 26, 

27, 28, 29, 30, 31, eins og sjá má á mynd 31.  

 

 

 

 

 

 

 

 

 

 

Mynd 31  25+6 

 

Arnar fékk síðan fyrirmæli um að halda formunum og draga nýja tölu úr 

pokanum, sem innihélt tölur á bilinu 0 til 100. Arnar dró töluna 44. Hann réð 

mjög vel við þetta verkefni og var snöggur að taka fjórar tíur og einn fjóra. 

Síðan taldi hann, 64, 65, 66, 67, 68, 69, 70, 71, 72, 73, 74, 75, 76 og sagði 

síðan að hann væri með 76. Síðan var hann beðinn um að sýna það nánar. 

Arnar byrjaði að telja, 10, 20, 30, 40, 50, 60, 64, 5, 6, 7, 8, 9, 10, 11, 12, 13, 

14, nei....10, 20, 30, 40, 50, 60, 64, 65, 66, 67, 68, 69, 70, 71, 72, 73, 74, 

75...75. Hann skrifaði síðan á blaðið sitt 75 og sagði 7 og 5 við hliðina á 

253515 og þá leit þetta svona út hjá honum 25351575, eins og sjá má á 

mynd  32. 

 

Mynd 32  Ómarkvisst röðuð Numicon form sem sýna töluna 75 

 

Þegar Arnar var búinn að sýna töluna 75 með Numicon formum var hann 

spurður hvað hann sé með marga tugi. Hann horfði á formin sem hann var 

búin að raða (sjá mynd 33) og svaraði sex tugi. Hann var spurður aftur hvað 

væru margir tugir í 75 og svaraði Arnar aftur sex. Arnari var aðstoðað til að 

átta sig á því að það séu 7 tíur (tugir) og 5 einingar í 75. Einnig var Arnari 

sýnt sjónrænt að það væri hægt að breyta tveimur formum, fjarka og sexu í 

tíu.  Arnar skipti ekki út fjarka og sexu fyrir eina tíu en áttaði sig á að sexa og 

fjarki væri jafnt og ein tía. 

Mynd 33  Markvisst röðuð Numicon form sem sýna töluna 75 

Arnar átti að sýna með Numicon formum 76 án þess að sjá töluna. Arnar tók 

nokkrar tíur í höndina og taldi 10, 20, 30, 40, 50, síðan tók hann af 

handahófi þrjár tíur og sagði 60, 70 á meðan setti hann tvær tíur á gólfið og 

skilaði einni og náði í sexu og sagði 76. Arnar fékk tölu sem var búið að 

skrifa á blað og átti hann að breyta fyrri tölunni í nýju töluna. Arnar sagði 

fyrst að hann hefði fengið F og 8 og vonaðist til að Tumi myndi fá S og 5. Það 

var útskýrt fyrir Arnari að þetta væru tölur, þá sagði Arnar strax að hann 

hafði fengið 78. Arnar var spurður nokkra spurninga. Fyrst var hann spurður 

hvað hann væri með mikið og svaraði hann 78. Næst var hann spurður hvað 

hann væri með mikið ef hann bætti einum við, þá sagði hann 79, en ef hann 

bætti 10 við, þá svaraði hann 70 og 10. Spurningin er endurtekin, það er 

kominn smá fíflagangur í Arnar, og sagði hann 80. Hann horfði síðan á 

formin og sagði 88. Síðan var hann spurður hvað hann væri með mikið ef 

hann tæki einn af. Fyrst svaraði Arnar ha? Þá var teki eitt af formunum, sem 

hann var með og þá svaraði hann 77. Í lokin var hann spurður hvað hann 

væri með mikið ef hann tæki 10 af. Arnar sagði fyrst 70....nei 60... svo 

endaði hann sjálfur á að taka heilan tug frá og sagði svo 68. 

4.7.1 Greining  

Arnar á auðvelt með að telja, hann hoppar á tugum, 10, 20, 30 og eitt 

skiptið þá byrjaði  hann á 20, 30, 40 og í annað skipti byrjaði hann að telja 

15, 25, 26, 27...31. Eitt skiptið byrjaði Arnar að telja frá 64, 65, 66...74. Arnar 

á það þó til með að ruglast þegar tugurinn breytist og segir þá 60 og 10 og 

einnig þegar hann er að telja og telur svona 10, 20, 30...60, 64, 5, 6, 7...10, 

11...14. 

Arnar var búinn að þróa aðferð, sem hjálpaði honum að telja og var 

farinn að sjá heildirnar í ákveðnu samhengi eins og að telja tuginn eða að 

geta séð 15 og hoppað síðan á 25. 

Fyrst var ég ekki viss hvort Arnar áttaði sig á stærð talna, en tók tillit til 

fíflagangs Arnars. Þar sem hann sagði að sín tala 59 væri hærri en 65. Ég 

spurði hann aftur seinna og þá gat hann svarað að hærri talan sé hærri en 

gat ekki útskýrt af hverju. 

Arnar skrifaði tölurnar rétt en þegar hann skrifaði nokkrar tölur með 

hléum, þá skrifaði hann þær allar í einni bunu 25351575 (25, 35, 15, 75). 

Þegar hann sá 78, sem ég hafði skrifað sagði hann að það væri F og 8 og 

fannst það eitthvað spennandi. 

Arnar átti auðvelt með að leggja saman tvær háar tveggja stafa tölur 

með Numicon formum. Þegar Arnar var spurður munnlega um samlagningu 

og frádrátt, það var að bæta við einum eða tíu eða að draga frá einn eða tíu. 

Þá átti hann erfitt með að átta sig á svarinu og fór að fíflast. Þegar ég sýndi 

honum að hann gæti notað formin, þá kláraði Arnar að svara spurningum 

mínum. 

Arnar var enn að átta sig á sætiskerfinu. Þegar hann skrifaði tveggja stafa 

tölur sagði hann tuginn fyrst og síðan eininguna, t.d. 25 sagði hann tveir og 

fimm. En þegar ég spurði Arnar hvað hann væri með marga tugi í 75, þá 

svaraði Arnar sex, þar sem hann var með 6 tíur og sexu, fjarka og fimmu. Ég 

þurfti að leiða hann áfram og þá áttaði Arnar sig á því að það eru 7 tugir og 

fimm einingar í 75. 

4.7.2 Greiningarniðurstöður 

Styrkleikar Arnars felast í því að hann á auðvelt með að: telja, útskýra hvaða 

leið hann fer við reikning, skrá tölu, leggja saman og draga frá. Veikleikar 

hans eru að hann á erfitt með að gera sér grein fyrir stærð talna og hvernig 

tugakerfið er byggt upp. 

4.8 Samantekt 

Heildarniðurstaða rannsóknarinnar á talnaskilningi drengjanna, sem kom 

fram við greininguna, var að allir drengirnir hafa mikinn áhuga á að vinna 

með tölur. Þegar bornir voru saman styrkleikar og veikleikar drengjanna 

með þræðina sex sem viðmið; að telja, hvað leið er farin, skilningur á stærð 

talna, skráning, reikningur (samlagning og frádráttur) og sætiskerfi, kom í 

ljós hvar þeir lágu. Það sem þeir áttu sameignlegt var að styrkleikar þeirra 

fólust í að: að telja og reikna (samlagning og frádráttur). Fimm drengir af 

sjö höfðu einnig gott vald á skráningu. Meiri munur var á veikleikum þeirra 

en allir nema einn áttu í vanda með skilning á stærð talna. Dreifingin í 

niðurstöðunum úr greiningunni bendir til þess að þeir hafi mismunandi 

styrkleika og veikleika. Allir drengirnir notuðu oftast Numicon námsgögn við 

að leysa verkefnin og tók ég eftir að þeir reyndu stundum að nota þau ekki 

en enduðu síðan á að nota þau, eftir að þeim var bent á að þeir mættu nota 

gögnin. 

5 Umræða 

Helstu niðurstöður rannsóknarinnar voru að Numicon námsgögnin nýttust 

drengjunum vel til að sýna talnaskilning sinn. Þeir höfðu mikinn áhuga á að 

vinna stærðfræðiverkefni og voru vanir að nota Numicon námsgögn. Gögnin 

nýttust einnig vel við greiningu á talnaskilningi drengjanna. Þar sem 

einungis var fylgst með sjö drengjum er ekki hægt að álykta út frá þeim 

almennt um talnaskilning nemenda í 1. bekk í grunnskóla en þær gefa 

vísbendingar um hver hann getur verið og hvernig gögnin geta nýst þeim við 

að sýna hann. Að vinna verkefnin með litlum hópi nemenda auðveldaði mér 

að leiðbeina þeim þegar þeir voru í vandræðum með verkefni. 

Niðurstöðurnar verða skoðaðar í fræðilegu ljósi og til að svara 

rannsóknarspurningunni: Hvernig birtist talnaskilningur barna í 1. bekk 

grunnskóla og hvernig nýtast Numicon námsgögn til að tjá hann? Markmið 

rannsóknarinnar var að kanna talnaskilning barna sem eru í fyrsta bekk í 

grunnskóla. Umfjöllun í þessum kafla verður skoðuð í tengslum við þræðina 

sem fram komu og voru notaðir við gagnagreininguna.  

5.1 Að telja 

Van de Walle (2010) talar um þrjú frumatriði sem nauðsynlegt er að ná 

tökum á til að öðlast góðan talnaskilning. Hann segir að í fyrsta lagi þurfi 

einstaklingur að kunna að telja og fara með talnaröðina 1, 2, 3... Í öðru lagi 

þarf einstaklingurinn að geta tengt tölu við þann hlut sem verið er að telja 

og átta sig á að hver hlutur er aðeins talinn einu sinni. Í þriðja lagi þarf hann 

að geta greint að síðasta talan segir til um heildarfjölda hlutanna sem verið 

er að telja. Það sem kom fram í rannsókninni var að 6 ára drengirnir hafa 

allir náð þessum frumatriðum, þeir kunna að telja, fara með talnaröðina 

upp að vissu marki, en eins og niðurstöðurnar sýndu, þegar þeir voru 

komnir upp í þriggja stafa tölur, jafnvel tveggja stafa tölur voru þeir ekki 

alveg öruggir með röðina. Þeir réðu við að tengja töluna sem þeir voru að 

telja við hluti, að talan væri aðeins sögð einu sinni og að það væri hægt að 

byrja hvar sem er að telja. Sagan um Arnar er dæmi um að hann sé búinn að 

ná þessum þrem frumatriðum. Hann var með töluna 25 og átti að bæta 10 

við  og hann svaraði snögglega 35 án þess að telja. Þeir ráða við að nota 

talningu til þess að greina og skrá fjölda. En þeir hafa hins vegar ekki vald á 

hvaða tölum sem er. Þeir voru að takast á við að telja tugtölur. Saga 

Jóhanns er gott dæmi um það. Hann byrjaði á að raða formum sem sýndu 

töluna 88, síðan átti hann að bæta 75 við fyrri töluna. Hann lagði formin 

sem áttu að sýna 75 við hliðina á formunum sem sýndu töluna 88 og byrjaði 

frá byrjun að telja 10, 20, 30....90 100, 110 og hætti síðan að telja upphátt 

en notaði hendurnar þegar hann taldi. Jóhann kláraði að telja tugina fyrst og 

taldi síðan hann einingarnar. Hann taldi götin á formunum án þess að setja 

fingurna í götin og sagði síðan 189. Þegar ég bað hann um að sýna mér 

þetta þá taldi hann upphátt allan tímann. Þegar Jóhann var kominn upp í 

120 fór hann að ruglast, og sagði 121, 122, 123 í staðinn fyrir að segja 130. 

Af niðurstöðum rannsóknarinnar má draga þá ályktun að drengirnir hafi 

náð mjög góðum tökum á utanbókartalningu, sem er að geta þulið 

talnaröðina 1, 2, 3... án þess að ruglast og án þess að tengja fjölda við magn 

(Charlesworh og Lind, 2007). Ef ég hefði ekki stoppað drengina þegar ég bað 

þá um að telja, er ég nokkuð viss um að þeir hefðu komist nálægt því að 

telja upp að tölunni 1000. Drengirnir geta talið talsvert hátt (rauntalning) en 

þreytast við að telja hluti án þess að setja hlutina saman í ákveðna hópa og 

þess vegna er erfitt að komast að því hvað þeir geta talið marga hluti. Van 

de Walle (2004) segir að flest börn í fyrsta og öðrum bekk ráði við að telja 

allt að 53 hluti. Hann segir það ekki vera erfitt verkefni, frekar sé það 

þreytandi fyrir börn að telja svo mikinn fjölda, því þau telji einn hlut í einu, 

án þess að setja hlutina saman í ákveðna hópa. Drengirnir sem tóku þátt í 

rannsókn minni voru vanir að nota Numicon námsgögn. Þeir voru vanir að 

telja og þeim fannst mjög gaman að telja.  

Clements og Sarama (2009) tala um tímabundið mynstur sem getur 

tengst hreyfingu, til dæmis að nota fingur, takt eða hljóð við að telja 

(Clements og Sarama, 2009). Arnar og Tumi áttu að telja eins hátt og þeir 

gætu. Þegar þeir voru komnir í 47, voru þeir búnir að þróa með sér einhvers 

konar leik, þar sem þeir sveifluðu höndunum að sér í takt við talninguna og 

á sama tíma sögðu þeir fjöldann. Þegar ég spurði Björn hvað væri tíu minna 

en 100, notaði hann fingur sínar til að styðja við talninguna. 

5.2 Hvaða leið er farin? 

Áhugavert var að sjá hvernig drengirnir völdu ólíkar leiðir við lausn 

verkefna. Það er mikilvægt fyrir kennara að átta sig á þvi að nemendur velja 

hvaða leið þeir fara. Drengirnir hafa lært sjálfir meira og minna af umhverfi 

sínu hvernig á að vinna með tölur. Burton, Mills, Lennon og Parkers (1993) 

segja að talnaskilningur þróist strax frá fæðingu og í leikskóla er verið að 

fást við tölur með börnum, til dæmis með lagi eins og Indjánalaginu, þar 

sem unnið er með tölur. Þeir hafa ýmist sjálfir kennt sér eða eru sjálfir búnir 

að átta sig á því eða að umhverfið hefur ýtt undir það. Þeir læra bara af því 

að vera til og af samfélaginu þar sem er svo mikið af tölum, til dæmis aldur, 

húsnúmer, bílnúmer, skóstærð. Van de Walle (2004) segir að ef foreldrar 

hjálpi 2 til 3 ára börnum sínum í daglegu lífi að telja, til dæmis fingur, dót og 

annað efni í nánasta umhverfi veiti það þeim ríkuleg tækifæri til að efla 

skilning sinn á fjölda og talningu (Van de Walle, 2004). Butterwort (2000) 

segir að umhverfið og samskipti við aðra hafi áhrif á að börn fari snemma að 

vinna með einfaldar tölur og talningu (Butterwort, 2000). Börn læra ekki 

bara það sem þeim er kennt í skólanum. Heldur hefur öll reynsla þeirra og 

samskipti við aðra áhrif á nám þeirra.   

Vygotsky taldi að tungumálið væri mikilvægur þáttur þegar kæmi að 

þroska barns. Hann taldi að nám og þroski tengdust og ætti tungumálið 

stóran þátt í því (Lightfoot, Cole og Cole, 2013). Drengirnir höfðu mikinn 

áhuga á verkefnunum sem ég lagði fyrir þá. Með því að leiða þá áfram, 

styðja við þá og aðstoða þá við verkefnin varð það til þess að þeir gátu gert 

meira en þegar ég var ekki nálægt. Vygotsky setti fram kenningu um svæði 

mögulegs þroska (e. zones of Proximal Development). Þetta er svæði eða 

aðstæður þar sem barn getur verið að leysa ýmis verkefni. Ef barnið hefur 

ekki hæfileikann við að leysa verkefnið getur það fengið aðstoð frá reyndari 

einstaklingi, annað hvort fullorðnum eða jafnaldra. Samkvæmt Vygotsky eru 

góð samskipti grundvöllur að góðri kennslu (Lightfoot, Cole og Cole, 2013). 

Björn átti að bæta 13 við 16. Hann notaði formin en gleymdi að bæta við 

einum tug. Ég þurfti að aðstoða hann til að hann skildi að það vantaði einn 

tug og  byrjaði ég á því að sýna honum að talan sem hann var fyrst með var 

16 og svo sýndi ég honum töluna 13. Þá gerði Björn sér grein fyrir að hann 

hafði gleymt að bæta við einum tug.  

Van de Walle (2004) og Charlesworth og Lind (2007) tala um að æfing í 

talningu samhliða leiðbeiningu kennara hjálpi börnum við að þróa 

talnaskilning sinn og það þurfi að gefa börnum tækifæri til að telja. 

Drengirnir hafa fengið fjölmörg tækifæri til að telja og eftir því sem 

tækifærin eru fleiri því hraðar þróast talnaskilningurinn. Arnar sýndi Birni 

hvernig hann vann sitt verkefni þar sem hann hoppaði á tugum fyrst og 

síðan nýtti hann Numicon formin og sá stærstu eininguna. Björn taldi tugina 

fyrst, 10, 20 og síðan var hæsta einingin 6. Í staðin fyrir að telja 21, 22... þá 

hoppaði hann beint á 26 og síðan bætti hann við einum fjölda í einu. Björn 

lærði aðferð Arnars með því að fylgjast með hvernig hann leysti sitt dæmi. 

Van de Walle (2004) segir að umræða hjálpi börnum að þróa talnaskilning. 

Með því að fylgjast með hvernig drengirnir töluðu saman, hjálpuðu hvor 

öðrum og með aðstoð minni og umræðum sá ég hvað talnaskilningur þeirra 

var mikill og hvernig hann þróaðist sífellt. Virk hlustun er mikilvæg, því með 

henni áttaði ég mig á því hvernig drengirnir hugsuðu og reyndi að grípa inn í 

og leiða þá áfram ef þeir voru komnir á villigötur. Það skipti máli hvað ég 

gerði með þeim og spurningar mínar fengu þá til að velta hlutunum fyrir sér, 

sem þeir hefðu hugsanlega ekki gert, ef ég hefði ekki unnið með þeim. 

Álykta má að ég hafi áttað mig betur á hvar drengirnir voru staddir í 

talnaskilningi með því að ræða við þá og hlusta á þá heldur en ef ég hefði 

verið hlutlaus rannsakandi. Því má segja að hugmyndir Vygotsky (Lightfoot 

o.fl., 2013), Van de Walle (2004) og Butterwort (2000) um umræður og 

samskipti við jafnaldra eða reyndari manneskju sé mikilvæg í námi barna.  

Þeir voru bara uppteknir af tölum en ekki endilega því sem tengist 

daglegu lífi. Þeir fylgdust lítið með því hvað hinir voru að gera, nema þegar 

þeir voru óöruggir. Stefán til dæmis fylgdist mikið með hvernig hinn 

drengurinn leysti verkefnin sín áður en hann fór sjálfur að gera sitt verkefni. 

Drengirnir höfðu engar áhyggjur af því að talan sem þeir unnu fyrst með 

hyrfi. Þeir vissu að þegar þeir voru til dæmis með 16 og áttu að bæta við 10 

að þá töldu þeir ekki aftur 16 og svo 10. Þeir vissu að þeir voru með 16 og 

áttu að bæta 10 við fyrri töluna. Drengirnir í rannsókninni voru búnir að átta 

sig á varðveisluhugtakinu, það er að geta varðveitt myndina í huganum 

(Clements og Sarama, 2009). Sumir þeirra gátu talið áfram, byrjað á tíu og 

svo 11, 12, 13.... , það er að þeir sáu tíu í huganum og svo bættu þeir við 

einni einingu í einu. Þeir gátu séð fjöldann án þess að telja eða að byrjað að 

telja á einhverjum ákveðnum stað. Arnar átti til dæmis að leggja saman 

tölurnar 25 og 6. Hann notaði Numicon formin. Fyrst raðaði hann 25 og 

bætti síðan sex við. Fyrst sagði hann að þetta væri 30 en taldi síðan, 15, 25, 

26, 27, 28, 29, 30, 31. Drengirnir hafa náð mörgum vörðum í leið sinni að 

talnaskilningi. Vörður eru staðir sem nemendur koma við á þó þeir fari 

ólíkar leiðir að þeim, en vörðurnar eru tákn fyrir ákveðið stig í skilningi 

(Fosnot og Dolk, 2001). Drengirnir hafa hugsanlega ekki allir farið sömu leið 

því það er hægt að sjá að þeir skilja ekki sömu hluti  og dæmi um það var 

þegar Björn taldi tugina 1, 2, 3, 4. Jóhann notaði Numicon formin og taldi 

fyrst tugina, 10, 20, 30...130, 140, 150 (tugirnir búnir) og síðan einingarnar 

151, 152, 153...160, 161, 162.  

Mikilvægt er að börn hafi aðgang að fjölbreyttum og gagnlegum 

hjálpargögnum í stærðfræðinámi. Með því að leyfa börnum að nota 

hlutbundin gögn fara þau ósjálfrátt að sjá sjónrænt fyrir sér í huganum. 

Hjálpargögnin geta verið mismunandi allt frá efnivið sem finnst í 

umhverfinu, steinum, baunum eða hjálpargögnum sem hafa verið 

sérhönnuð til að kenna börnum að vinna sjónrænt og hlutbundið ýmis 

stærðfræðileg viðfangsefni. Sérhönnuð hjálpargögn eru góð fyrir börn þar 

sem hlutföllin á gögnunum sjálfum er vel hönnuð (Van de Walle, 2004). Ég 

álít að drengirnir sem tóku þátt í rannsókninni minni hafi getað sýnt meira, 

útskýrt betur og séð betur hver hjá öðrum með því að nota Numicon 

námsgögnin. 

5.3 Skilningur á stærð talna 

Það að hafa vald á fjöldahugtakinu felur í sér að geta greint fjölda, talið og 

skráð. Það að telja felur í sér gagnkvæma samsvörun, að raða og endurraða 

hlutum og bera saman magn og stærðir. Fjöldahugtakið tengist 

varðveisluhugtakinu, sem er að hlutir haldi eiginleikum sínum og breytist 

ekki þó að uppröðun breytist (Charleswort og Lind, 2007; Clements og 

Sarama, 2009). Drengirnir voru langt komnir með að þróa skilning sinn á 

fjöldahugtakinu. Þeir höfðu áttað sig á að þeir gætu notað til dæmis formin 

fjarka og sexu til að búa til tug ef tíurnar voru búnar. Fjöldahugtakið felur í 

sér skilning á innbyrðis fjölda og magni, hvað er meira og hvað minna 

(Clements og Sarama, 2009). Drengirnir fengu verkefni þar sem ég spurði þá 

meðal annars hvað væri einum minna eða einum meira og síðan hvað væri 

tíu meira og tíu minna. Arnar var spurður hvað hann væri með mikið ef 

hann myndi bæta 10 við 25 og svaraði hann 35 og þegar ég spurði hann 

hvað hann væri með mikið ef hann tæki 10 af, þá svaraði hann fyrst 25. 

Þegar ég spurði hvað hann væri með mikið ef hann tæki 10 af 25, hann 

svaraði hann 15. Sumir drengirnir áttuðu sig ekki á að þegar ég spurði hvaða 

tölu þeir væru með og byrjuðu sumir að telja uppá nýtt af því þeir héldu að 

þeir ættu að telja þegar þeir áttu til dæmis að svara hvaða tölu þeir höfðu 

fengið. Dæmi um það var þegar ég spurði Arnar hvað hann væri með mikið 

og hann sagði 59 og taldi líka formin, 10, 20, 30, 40, 50, 60, 9, 59. Þegar ég 

mundi ekki hvað hann hafði verið með mikið, þá spurði ég hvað hann væri 

með mikið og þá byrjaði hann að telja og ég sá betur hvernig hann taldi. Það 

var eins og drengirnir séu mikið í sínum eigin heimi. Þeir gerðu til dæmis 

enga athugasemd við það þegar ég bað þá um að leggja saman húsnúmer 

og afmælisdag sem hefur í sjálfur sér engin tengsl og voru ekkert að velta 

því fyrir sér, því þeir líta á tölur sem tákn fyrir fjölda. 

5.4 Skráning 

Í stærðfræðinni eru nokkrar vörður að talnaskilningi, eins og að telja, að 

skynja fjölda án talningar og átta sig á skráningu talna sem nemendur þurfa 

að ná valdi á (Fosnot og Dolk, 2001). Það var misjafnt eftir drengjunum 

hvort þeir voru farnir að átta sig á skráningu talna og vil ég meina að 

skilningur á sætiskerfinu hafi líka haft áhrif á skráningu þeirra eins og til 

dæmis hvort þeir skrifuðu tuginn á undan einingunni. Einnig áttu drengirnir 

það til að spegla tölum eða að hafa ekki bil á milli talnanna. Arnar skrifaði 

tölurnar rétt en þegar hann var beðinn um að skrifa nokkrar tölur með 

hléum, þá skrifaði hann þær allar í einni bunu 25351575 (25, 35, 15, 75). 

Fosnot og Dolk (2001) segja að börn geta snemma farið að skrá fjölda og 

með aldrinum þróast skráningaraðferðirnar. Þau verða fær um að nota tákn 

sem þau hafa sjálf lært af umhverfinu og þau skilja. Ef barn á til dæmis að 

skrá fimm hús, fer mikil vinna og tími í að teikna húsin. Með auknum þroska 

þróast skráningaraðferðir barna og þau fara frá því að teikna myndir, í að 

skrá fjölda með strikum, yfir í að skrá á táknmáli stærðfræðinnar með tölum 

(Fosnot og Dolk, 2001). Rannsóknir sýna að börn búa til tákn til að muna 

tölur og geti notað tölurnar ef þau eru búin að ná að tengja saman tölu og 

tákn (Pound, 2006). Drengirnir virðast löngu búnir að þróa þessa færni og 

skrá alltaf tölustafi þannig að skráning þeirra er öllum skiljanleg.  

Við skráningu í tugakerfinu eru notuð tíu tákn og eru það tölurnar núll, 

einn tveir, þrír, fjórir, fimm, sex, sjö, átta og níu sem eru skrifaðar 0, 1, 2, 3, 

4, 5, 6, 7, 8 og 9. Til þess að geta lesið tölur og skráð fjölda í tugakerfi er 

mikilvægt meðal annars að huga að staðsetningu tölustafa í tugakerfinu eða 

sætisgildi. Þegar skrifa á töluna 42, þarf fyrst að skrifa fjóra og síðan tvo. Þá 

táknar 4, fjóra tugi og 2, tvær einingar. Þegar Arnar skrifaði tveggja stafa 

tölur sagði hann tuginn fyrst og síðan eininguna, t.d. 25 sagði hann tveir og 

fimm. Þegar kemur að skráningu eiga sum börn það til að spegla töluna. Þau 

eru að vinna með töluna 28, tvo tugi og átta einingar en skrá átta tugi og 

tvær einingar, 82 af því þau skilja ekki gildi sætanna og að það skipti máli 

hvar tölustafurinn er staðsettur (Van de Walle, 2004). 

5.5 Reikningur (samlagning og frádráttur) 

Við lok 4. bekkjar eiga nemendur meðal annars að geta tjáð sig um 

stærðfræði og tekið þátt í samræðum um stærðfræðileg verkefni. Þeir eiga 

að leita lausna á fjölbreyttan hátt og taka þátt í að þróa lausnarleið við 

útreikninga. Nemendur eiga að hafa hæfni til að nota áþreifanleg 

hjálpargögn og vera færir um að búa til sínar eigin skýringamyndir. Þeir eiga 

að geta skráð fjölda og reiknað dæmi með náttúrlegum tölum. Nemendur 

þurfa að fá tækifæri til að þróa aðferðir og byggja upp skilning sinn á 

reikningi (Mennta- og menningarmálaráðuneyti, 2013). Í einu verkefninu 

var Jóhann að draga frá og notaði Numicon námsgögnin. Hann byrjaði á því 

að nota stærri töluna og lagði síðan minni töluna við stærri töluna og sá þá 

hvað mikið var eftir. Þegar ég spurði hann út í þessa aðferð, sagðist hann 

bara hafa lært hana sjálfur. 



 

81 

Talnaskilningur þróast alla ævi, á ólíkan hátt eftir einstaklingum og 

menningarheimum. Í talnaskilningi felst skilningur á tölum, tengslum þeirra, 

táknmáli, stærð, notkun reikniaðgerða, ásamt því að geta tengt tölurnar við 

raunveruleikann (Van de Walle, 2004; Charlesworth og Lind, 2007).  Dæmi 

um þeir væru ekki uppteknir af því að tengja tölur við raunveruleikann var 

að þeir gerðu enga athugasemd við það þegar ég bað þá um að leggja 

saman húsnúmer og afmælisdag sem hefur í sjálfur sér engin tengsl og voru 

ekkert að velta því fyrir sér, því þeir líta á tölur sem tákn fyrir fjölda. 

Huglæg talning (e. conceptual subitizing) er þegar barn sér nokkra hluti 

og nær að leggja þá saman í eina heild, þetta kallast einnig hluti – hluti – 

heild (e. part – part- whole). Þessar skynjanir geta gerst mjög hratt og 

stundum án þess að börn séu meðvituð um hvað gerðist. Með tímanum ná 

börn tökum á þessari skynjun og ákveðin mynstur ná festu í sjónminni 

þeirra. Þriggja ára börn eða yngri geta skynjað einn hlut eða fleiri. Fjögurra 

ára börn geta skynjað fjóra hluti og náð að tengja saman talningu og skynjað 

fjölda án þess að telja. Ung börn eiga misauðvelt með að greina fjölda og 

skiptir uppröðun miklu máli. Börn eiga auðveldast með að greina fjölda 

hluta sem er raðað í beina línu og næst auðveldast er að greina fjölda hluta 

sem er raðað upp eins og um rétthyrning sé að ræða, til dæmis tening eða 

domino kubb. Erfiðast er fyrir ung börn er að greina og telja fjölda hluta 

þegar hlutunum er dreift ómarkvisst (Clements og Sarama, 2009).  

Mynstur eins og til dæmis eru á domino kubbum og teningum eru 

mynstur sem hjálpa börnum að skynja fjölda án þess að telja. Þegar börn 

nota þessar aðferðir við að telja eru þau að þróa aðferð sem nýtist þeim 

seinna við að vinna óhlutbundið með tölur (e. abstract number) og 

reikniaðferðir (e. arithmetic strategies). Fljótlega átta börn sig á að þegar 

þau leggja saman tvær tölur þá er nóg að byrja á annarri tölunni, segja fyrst 

sjö og síðan kemur átta, níu, tíu, ellefu og tólf í staðinn fyrir að telja frá 

einum (Clements og Sarama, 2009). Arnar var beðinn um að leggja saman 

25 og 6 en áður en hann var spurður var hann farinn að telja. Fyrst sagði 

hann að hann væri með 30 en síðan sagði hann nei, þetta er 15, 25, 26, 27, 

28, 29, 30, 31. Arnar var svo beðinn um að sýna Birni hvernig hann taldi og 

þá sagði hann 25, einn, nei, 25, 26, 27, 28, 29, 30, 31. 

Þegar börn nota hjálpargögn, sem auðvelt er að vinna með, fá þau 

stuðning við að byggja upp skilning á tölum og reikniaðgerðum. Börn öðlast 

færni í að telja með því að tengja munnlega saman fjölda og hluti. Gefa þarf 

börnum tækifæri til að nota hjálpargögn eins og kubba (e. blocks) eða 

spilapeninga (e. counters). Þannig geta þau unnið hlutbundið og/eða 

huglægt (Van de Walle, 2004). Stefán fékk blað með nokkrum dæmum á. 

Stefán reiknaði ekki öll dæmin á blaðinu og notaði sjaldan Numicon 

námsgögnin við að leysa dæmin. Sem gefur í skyn að Stefán er farinn að 

geta unnið bæði huglægt og hlutbundið með hjálpargögn við að leysa 

stærðfræðidæmi. Ef einstaklingur getur tekið tölur í sundur og endurraðað 

þeim á ný á mismunandi vegu er merki um að hann hafi vald á talnaskilningi 

og kunnáttu á reikningi. Talan 358 getur til dæmis verið tákn fyrir tvö 

hundruð, 11 tugi og 48 einingar (Van de Walle, 2004, bls. 178). Allir 

drengirnir í rannsókninni eru búnir að ná þeirri færni að það sé hægt að búa 

til á mismunandi vegu hvaða tölu sem er. Jóhann dró töluna 88 úr poka sem 

innihélt tölur á bilinu 0 til 100. Hann fékk fyrirmæli um að sýna töluna með 

Numicon formum. Jóhann byrjaði að taka tvær tíur. Hann tók eina í einu 

þangað til hann var kominn með átta tíur. Hann taldi í hljóði á meðan hann 

raðaði tölunum. Næst tók Jóhann eina áttu. Jóhann dró aðra tölu úr 

pokanum og fékk töluna 74. Jóhann bætti við einni tíu og þá voru tíurnar 

búnar í kassanum. Fyrst sagði Jóhann að hann gæti ekki gert verkefnið en 

svo bætti hann við (9 + 1) þangað til hann var kominn með 70, þá náði hann 

í fjóra. 

Áður en börn byrja að vinna með sætisgildi er góður undirbúningur að 

telja saman í hóp og búa til mynstur til að finna út fjölda. Ef börn eru til 

dæmis að vinna með 21 hlut, er heppilegt að byrja á því að raða kubbum á 

formið sem sýnir tuginn og enda á einingum sem í þessu dæmi er aðeins 

einn. Með tímanum átta börnin sig á að 21 eru tveir tugir og ein eining. Það 

er hægt að nota formin sem hjálpartæki til að leggja saman, draga frá, deila, 

margfalda og einnig þegar unnið er að því að þjálfa rökhugsun. Með því að 

nota gögn fá börnin að kynnast með fjölbreyttum aðferðum við að ná 

tökum á tungumáli stærðfræðinnar og öðlast hæfni til að skilja hana 

(Atkinson, Tacon, Wing, 2001). Þegar Arnar var búinn að sýna töluna 75 

með Numicon gögnunum var hann spurður hvað hann væri með marga 

tugi. Hann horfði á gögnin sem hann var búin að raða (sjá mynd 33) og 

svaraði sex tugi. Hann var spurður aftur hvað væru margir tugir í 75 og 

svaraði Arnar aftur sex. Ég aðstoðaði Arnar við að átta sig á því að það séu 7 

tíur (tugir) og 5 einingar í 75. Einnig var Arnari sýnt sjónrænt að það væri 

hægt að breyta tveimur formum, fjarka og sexu í tíu.  Arnar skipti ekki út 

fjarka og sexu fyrir eina tíu en áttaði sig á að sexa og fjarki væri jafnt og ein 

tía. 

5.6 Sætiskerfi 

Þó að drengirnir séu búnir að ná  grundvallar talnaskilningi þá þurfa þeir að 

halda áfram að telja og æfa sig með talnaröðina. Þeir þurfa líka að átta sig á 

að það er mikilvægt að búa til hópa, sem innihalda tíu einingar og telja 

hópana. Það er munur á að telja upp í 100 og að telja 100 hluti. Það er erfitt 

að telja einn og einn hlut nema að ruglast (Van de Walle, 2004). Ég tók eftir 

því að þegar drengirnir voru komnir með háar tölur og voru að telja þá áttu 

þeir til að ruglast og sérstaklega ef þeir hoppuðu ekki á tugum. Dæmi um 

það er þegar Björn hafði búið til tug úr tveimur tölum, til dæmis 9 og 1. 

Numicon formin eru bara tákn fyrir tölur upp í tíu og þegar barn er komið 

upp í tíu verður að nota fleiri en eitt form. Það ýtir undir skilning á að tía, sé 

mikilvæg tala. Drengirnir settu til dæmis saman 9 og 1 sem verða eins og tíu 

formið. Þeir áttuðu sig á að tugurinn er eitthvað en tengdu hann ekki við 

hundrað. Þegar tíu formin voru búin, þá bjuggu þeir til tíu úr öðrum formum 

og það hjálpaði þeim að hoppa á tugunum. 

Arnar var með töluna 31 og átti að bæta við 44 og hann byrjaði að telja 

64, 65, 66...74, 75, 76. Þó að Arnar segði ekki 75 heldur 76. Hann notaði 

Numicon námsgögnin til að sjá betur heildina en misreiknar sig um einn. 

Þeir unnu til dæmis með talningu og þeir skildu hana, en fóru ólíkar leiðir að 

henni. Vörðurnar er hægt að sýna sem landslag, sem myndlíkingu af námi. 

Allir nemendur stefna að sama markmiði í stærðfræðinámi en fara ólíkar 

leiðir að því en stærðfræðinámið einkennist af vörðunum, með hæðum og 

hólum, og nemendur hafa ólíka þekkingu og reynslu til að styðjast við þegar 

kemur að því að læra meiri stærðfræði (Fosnot og Dolk, 2001). Drengirnir 

höfðu svipaðan talnaskilning en voru samt ekki endilega staddir nálægt 

sömu vörðunni. Þeir höfðu því bæði eins skilning og ólíkan. Þeir voru að 

mörgu leyti á svipuðu róli að vinna með tveggja og þriggja stafa tölur. Þeir 

voru búnir að ná ákveðnum grunni en þó var hægt að gera þá óörugga með 

ýmsu varðandi tölur. Þar sem þeir voru ekki komnir með allt á hreint þá 

voru þeir á sama tíma missterkir í stærðfræði. Hjá sumum var ekkert mál að 

hoppa milli tuga en hjá öðrum var það meira mál. En þeir voru samt allir á 

svipuðum stað. Það var ekki mikill munur á þeim. Að sumu leyti var stutt bil 

á milli, en ég sá þó vel að þeir höfðu ekki farið sömu leið og að þeir höfðu 

ekki náð sömu hæfni. Þeir höfðu í raun skilning á svipuðu talnabili en það er 

samt ekki sama þekkingin eða skilningurinn á bak við það og þannig gat ég 

tengt þetta við vörður. Það hafa einhverjir farið framhjá einni vörðunni, til 

dæmis aldrei farið á vörðuna sem hjálpar drengnum að gera sér grein fyrir 

þegar maður hoppar á tugum. Árni skildi alveg að þegar hann taldi tugina 1, 

2, 3, 4, skildi hann alveg að tölurnar 1, 2, 3, 4 eru tugir en hann er ekki búinn 

að átta sig á því að hann gat talið 10, 20, 30... af því hann sleppti vörðunni 

um þann þátt. 

5.7 Samantekt á umræðum 

Þræðirnir sex, að telja, hvaða leið er farin, skilningur á stærð talna, skráning, 

reikningur (samlagning og frádráttur og sætiskerfi, reyndust gagnlegir við 

greiningu á talnaskilningi drengjanna. Þeir gáfu mér færi á að horfa rýnið á 

gögnin og tengja það sem ég sá og heyrði við hugmyndir og kenningar 

fræðimanna um þróun talnaskilnings. Eins og fram hefur komið áður er 

margt sem felst í talnaskilningi og hann getur haldið áfram að þróast alla 

ævi mannsins 

Drengirnir hafa mikinn áhuga á tölum og voru mikið að velta þeim fyrir 

sér, þó þeir hafi ekki verið í neinni markvissri þjálfun með tölur. Það skiptir 

máli út frá þessum niðurstöðum hvers konar verkefni eða viðfangsefni börn 

hafa aðgang að eða eru að vinna með, til dæmis í 1. bekk. Það skiptir einnig 

máli hvers konar verkefni kennari býður börnum uppá og hvaða þroska er 

verið að ýta undir. Kennari breytir ekki öllu en hann hefur áhrif og reynir að 

stýra áhuganum inn á eitthvað ákveðið svið, eins og til dæmis vilja til að 

læra að reikna. Með því að kenna börnum lög, eins og Indjánalagið og Fimm 

litlir apar er verið að beina börnum að því hugsa um tölur.  

Þar sem þessi rannsókn er lítil og aðeins framkvæmd á sjö drengjum í 1. 

bekk í grunnskóla þá er ekki hægt að alhæfa að allir jafnaldrar séu með 

sömu þekkingu og skilning og þeir. Það er samt gagnlegt fyrir kennara yngri 

barna að lesa og kynna sér þetta verkefni og hugsanlega nýta sér það í 

kennslu í 1. bekk. Það getur verið gagnlegt fyrir kennara ungra barna að 

styðjast við þræðina sex, sem notaðir voru við greininguna við 

skipulagningu á kennslu og greiningu á námi nemenda.  

6 Lokaorð 

Talnaskilningur er mikilvægur þáttur í stærðfræðinámi og með notkun 

Numicon námsgagna er verið að styrkja aðgerðar- og talnaskilning sem gerir 

börnum kleift að vinna sjónrænt og áþreifanlega með ýmis hugtök 

stærðfræðinnar. Það kom fljótlega í ljós að Numicon námsgögn eru hentug 

hjálpargögn og að ná góðum grunni í talnaskilningi er mikilvægt í 

áframhaldandi námi. 

Ég lærði mikið af því að vinna þetta verkefni og geri mér grein fyrir 

mikilvægi þess að kennarar sem kenna 1. bekk í grunnskóla þurfa að hafa í 

huga hvar nemendur eru staddir í stærðfræði. Það er mikilvægt að 

nemendur fái kennslu við hæfi. Kennarar þurfa að vera meðvitaðir um að 

þeir nemendur sem eru langt komnir í þróun talnaskilnings fái ekki 

tilgangslaus verkefni miðað við stærðfræðiþekkingu þeirra heldur reyni 

frekar að ögra þeim með krefjandi verkefnum. Kennarar þurfa einnig að 

finna leiðir til að efla þróun talnaskilnings annarra nemenda.  

Þekking mín á gagnsemi Numicon námsgagna hefur aukist mikið og geri 

ég mér betur grein fyrir hvernig hægt er að nýta þau í kennslu. Í fyrstu 

fannst mér veikleikar Numicon námsgagna liggja í hversu fáir tugir eru í 

kassanum en áttaði mig á að það er styrkleiki. Með því að hafa fáar tíur læra 

nemendur að búa til tíur úr öðrum formum.   

Lítið hefur verið skoðað varðandi talnaskilning íslenskra barna og því 

væri áhugavert að kanna hann nánar. Það er ljóst að ef stærðfræðigrunnur 

nemenda er ekki góður er erfiðara að bæta þekkingu ofan á þann grunn en 

ef hann er góður. Það væri til dæmis áhugavert að kanna hvaða árangri 

kennslustundir með minni hópa í stærðfræði myndu skila nemendum. Með 

lítinn hóp nemenda getur kennari veitt öllum einstaklingsbundna athygli og 

aðstoð.  

 





 

87 

Heimildaskrá 

Aldís Guðmundsdóttir. (2007). Þroskasálfræði. Lengi býr að fyrstu gerð. 

Reykjavík: Mál og menning. 

Atkinson, R., Tacon, R., Wing, T. (2001). Firm Foundations Teaching Guide. 

Reykavík: Skólavörðubúðin. 

Boaler, J. og Humphreys, C. (2005). Connecting mathematical ideas. 

Portsmouth, NH: Heinemann.  

Burton, G. M., Mills, A., Lennon, C. og Parkers, C. (1993). Number Sense and 

Operations. Curriculum and Evaluation Standards for School 

Mathematics Agenda Series: Grades K-6. Reston, VA: National Council of 

Teachers of Mathematics. 

Butterworth, B. (2000). The Mathematical Brain. London: Macmillan 

Publishers. 

Calderbank, C. (2013). Canon Evans C of E Infant School. Numicon Case 

Study. Oxford School Improvement. Sótt af 

http://fdslive.oup.com/www.oup.com/oxed/primary/maths/numicon/

OSI_Numicon_Case_Study_Canon_pf3.pdf?region=international 

Carpenter, T. P., Fennema, E., Frankie, M. L., Levi, L. og Empson, S. (1999). 

Children’s mathematics: Cognitively guided instruction. Pourtsmouth, 

NH: Heinemann. 

Charlesworth, R. og Lind, K. K. (2007). Math and Science for Young Children 

(5. útgáfa). Clifton, NY: Thomson Delmar Learning.  

Claughton, P. (2014). Francis Askew Primary School. Numicon case study. 

Oxford School Improvement. Sótt af 

http://fdslive.oup.com/www.oup.com/oxed/primary/maths/numicon/n

umicon_case_study_francisaskew.pdf?region=international  

Clements, D. H. og Sarama, J. (2009). Learning and Teaching Early Math – 

Thel Learning Trajectories Approach. New York: Routhledge.  

Fosnot, C. T. og Dolk, M. (2001). Young mathematicians at work, 

constructing number sense, addition and subtraction. Portsmouth, NH: 

Heinemann. 

Guðmundur Arnlaugsson. (1971). Tölur og mengi. Leskaflar um stærðfræði 

ásamt dæmum (3. útgáfa). Reykjavík: Ríkisútgáfa námsbóka. 

http://fdslive.oup.com/www.oup.com/oxed/primary/maths/numicon/OSI_Numicon_Case_Study_Canon_pf3.pdf?region=international
http://fdslive.oup.com/www.oup.com/oxed/primary/maths/numicon/OSI_Numicon_Case_Study_Canon_pf3.pdf?region=international
http://fdslive.oup.com/www.oup.com/oxed/primary/maths/numicon/numicon_case_study_francisaskew.pdf?region=international
http://fdslive.oup.com/www.oup.com/oxed/primary/maths/numicon/numicon_case_study_francisaskew.pdf?region=international


 

88 

Helga Jónsdóttir. (2013). Viðtöl í eigindlegum og megindlegum 

rannsóknum? Í Sigríður  Halldórsdóttir (ritstjóri). Handbók í 

aðferðafræði rannsókna (bls. 137 – 153). Akureyri: Ásprent Stíll ehf. 

Jenkins, M.C. (2013). Numicon Instruction as a Supplemental Mathematics 

Intervention for Kindergarten Students. (Doktorsritgerð). George Mason 

University, Virginia. Sótt af 

http://digilib.gmu.edu/jspui/bitstream/1920/8338/1/Jenkins_gmu_088

3E_10409.pdf 

Kristín Bjarnadóttir. (2008). Hugtök í stærðfræði. Reykjavík: 

Námsgagnastofnun.  

Lichtman, M. (2013). Qualititative Research in Education. A User’s Guide (3. 

útgáfa). Thousands Oaks, CA: SAGE publications, Inc.  

Lightfoot, C., Cole, M. og Cole, S.R. (2013). Development of children (7. 

útgáfa). New York: Worth Publishers. 

Lindenskov, L. og Weng, P. (2013) Matematik – Vanskeligheder. Tidlig 

intervention. Köbenhavn: Dansk Psykologisk forlag.  

Mennta- og menningarmálaráðuneyti. (2013). Aðalnámskrá grunnskóla. 

Almennur hluti 2011 og greinasvið 2013. Reykjavík: Svansprent. 

Oddfríður Kristín Wallis Traustadóttir. (2009). Bilið brúað milli leikskóla og 

grunnskóla. Numicon námsefni og námsgögn. Skólavarðan, 9(2), 21-22. 

Oddfríður Kristín Wallis Traustadóttir. (2011). NUMICON Í LEIK & STARFI - 

ekki bara fyrir þau yngstu. Tímarit Flatar, samtaka stærðfræðikennara, 

18(1), 12-15.  

Piaget, J. (1971). Science of Education and the Psychology of the Child. 

London: Longman. 

Pound, L. (2006). Supporting Mathematical Development in the early years 

(2. útgáfa). Madenhead, NY: Open University Press. 

Sigríður Halldórsdóttir og Sigurlína Davíðsdóttir. (2013). Réttmæti og 

áreiðanleiki í megindlegum og eigindlegum rannsóknum. Í Sigríður  

Halldórsdóttir (ritstjóri). Handbók í aðferðafræði rannsókna (bls. 211 – 

227). Akureyri: Ásprent Stíll ehf. 

Sigurður Kristinsson. (2003). Siðfræði rannsókna og siðanefndir. Í Sigríður 

Halldórsdóttir og Kristján Kristjánsson (ritstjórar), Handbók í 

aðferðafræði og rannsóknum í heilbrigðisvísindum (bls. 161–179). 

Akureyri: Háskólinn á Akureyri. 

Sigurlína Davíðsdóttir. (2003). Eigindlegar eða megindlegar 

rannsóknaraðferðir. Í Sigríður Halldórsdóttir og Kristján Kristjánsson 

http://digilib.gmu.edu/jspui/bitstream/1920/8338/1/Jenkins_gmu_0883E_10409.pdf
http://digilib.gmu.edu/jspui/bitstream/1920/8338/1/Jenkins_gmu_0883E_10409.pdf


 

89 

(ritstjórar), Handbók í aðferðafræði og rannsóknum í 

heilbrigðisvísindum (bls. 219 – 235). Akureyri: Háskólinn á Akureyri.  

Smith, S. S. (2009). Early Childhood Mathematics (4. útgáfa). Boston: 

Pearson Education. 

Steen, L. A. (ritstjóri). (1997). Why Number Count, Quantitatve Literacy for 

Tomorrow’s America. New York: College Entrance Examination Board. 

Thompson, C. S. (1990). Place Value and larger numbers. Í J. N. Payne 

(ritstjóri), Mathematics for the young child (bls. 89 – 108). Reston, VA: 

National Council of Teachers of Mathematics. 

Van de Walle, J. A. (1998). Elementary and Middle School Mathematics: 

Teaching Developmentally (3. útgáfa). New York: Longman.  

Van de Walle, J. A. (2004). Elementary and Middle School Mathematics: 

Teaching Developmentally (5. útgáfa). Boston: Allyn & Bacon. 

Van de Walle, J. A., Karp, K .S. og Bay-Williams, J. M. (2010). Elementary and 

Middle School Mathematics: Teaching Developmentally (7. útgáfa). 

Boston: Allyn & Bacon. 

 





 

91 

Viðauki A Numicon settin 

Leikskólasett 

Leikskólasett er hannað fyrir börn í leikskóla og á notkun þess að styðja 

börn í að öðlast góðan grunn til að skilja stærðfræði. Í settinu eru 115 form, 

80 plastkubbar, kubbapoki, tvær kubbaplötur, tvær reimar (til að þræða), 

tvö mynda- og mynsturspjöld, ein talnalína á vegg, verkefnabók og 

kennarabók. Í kennarabókinni er meðal annars að finna útskýringar á 

stærðfræðihugmyndum, fyrir börn á þessum aldri. Kennarabókin inniheldur 

einnig hugmyndir af verkefnum. (A4. (e.d). Leikskólasett. Sótt af 

http://a4.is/product/numicon-fyrstu-skrefin-leikskolasett).  

  

 

 

 

 

 

 

 

 

 

Heimasett 

Heimasett er hannað fyrir foreldra sem vilja undirbúa börn sín áður en þau 

hefja grunnskólagöngu. Settið er hugsað fyrir börn á aldrinum 3 – 5 ára og 

þau eru einstaklingsmiðuð. Í settinu eru að finna verkefni sem eru bæði 

litrík og skemmtileg, leiki og íslenskar leiðbeiningar.  Í settinu eru 32 form, 

50 plastkubbar, ein reim (til að þræða), kubbapoki, sikksakk bók, 

þrýstispjald með tölunum 1 – 10 og sex verkefnaspjöld. (A4. (e.d). 

Heimasett. Sótt af http://a4.is/product/numicon-fyrstu-skrefin-heimasett). 

Grunnsett 

Grunnsettið inniheldur næg námsgögn til að kenna allt að 6 nemendum í 

einu á aldrinum 3 – 7 ára. Grunnsettinu fylgja auðskilin og litrík 

verkefnaspjöld, sem hafa verið þýdd á íslensku. Einnig fylgja settinu 

íslenskar kennsluleiðbeiningar með ljósritunarrétti. Þar getur kennari kynnt 

sér mikilvægar hugmyndir um hvernig styðja má nemendur til að öðlast 

hlutbundinn skilning á tölum og tengslum þeirra. Settið innheldur 80 form, 

80 plastkubba, tvær kubbaplötur, 12 mynda- og mynsturspjöld (fyrir 

kubbaplötur), kubbapoka, tvö píluspil, 14 verkefni og handbók (A4. (e.d). 

Grunnsett. Sótt af http://a4.is/product/numicon-grunnsett-litid). 

 

 

 

 

 

 

 

 

 

 

Sérkennslusett 

Sérkennslusett er fyrir nemendur á öllum aldri sem eiga í erfiðleikum í 

stærðfræðinám í samanburði við jafnaldra sína. Meginhugmyndin með 

settinu er að stuðla að því að nemendur nái grundvallarskilningi á tölum á 

jákvæðan hátt. Settið hentar nemendum með sérþarfir og sem ítarefni í 

stærðfræðikennslu. Kennsluefnið getur meðal annars styrkt kennara við að 

skipuleggja kennslu fyrir nemendur sem eiga við námsörðuleika að etja. 

Settið inniheldur 80 form, 80 plastkubba, 2 kubbaplötur, eina mynd- 

mynsturspjald (fyrir kubbaplötu), talnaspjald (fyrir kubbaplötu), kubbapoki, 

tvö píluspil, tvær stórar talnalínur og kennsluleiðbeiningar (A4. (e.d). 

Sérkennslusett. Sótt af http://a4.is/product/numicon-ad-brua-bilid-

einstaklingssett).  

 

 

 

 

 

 

 

 

 

 

Skólasett 1 

Skólasett 1 er fyrir börn á aldrinum 5 – 7 ára. Það er þó aðallega hugsað fyrir 

nemendur í 1. bekk samkvæmt skólanámskrá í Bretlandi. Settið er hannað á 

þann hátt að nóg sé af gögnum til að kenna allt að sex nemendum í einu. 

Verkefnaspjöld og kennsluleiðbeiningar á ensku fylgja settinu. Skólasett 1 á 

að styðja nemendur við að efla skilning sinn á tölum. Settið inniheldur: 

6 stk. kubbaplötur  

1 stk. Numicon: Segulræma  

3 stk. Numicon: Tilfinningapoka (Feely Bag)  

3 stk. Numicon: 10-Talnalínu  

2 stk. Numicon: Talnalínuspjöld 1-100  

1 stk. Numicon: Talnalína á vegg, 0-21  

2 stk. Numicon: Tölustafaspil 0-100  

2 sett Numicon: Kubbar, 80 stk. Blandaðir litir  

1 sett Numicon: Póstbox ( 3 í pk.)  

1 stk. Numicon: Bakkasett fyrir Cusinairekubba  

2 sett Numicon: Form, 80 stk. í boxi  

4 stk. Numicon: Píluspil  

2 sett Numicon: Talnalína 0 -100 á borð, (3 í pk.)  

3 stk. Numicon: Talnalínubraut, 1-100 sm kvarði  

2 sett Numicon: Tíu-form, 10 stk.  

1 sett Numicon: Teningasett (4 stk.)  

1 sett Numicon: Cuisenaire-plastubbastangir, stórt sett.  

1 sett Numicon: Form, 20 stk. í pk.  

2 sett Numicon: Talnalína 0-31 (3 í pk.)  

(A4. (e.d). Skólasett 1. Sótt af http://a4.is/product/numicon-skolasett-1).  

 

 

 

 

 

 

 

 

 

 

 

Skólasett 2 

Skólasett 2 er fyrir börn á aldrinum 3 -7 ára en er þó aðallega hugsað fyrir 

nemendur í 2. bekk í grunnskóla, samkvæmt skólanámskrá í Bretlandi. 

Skólasett 2 er hannað til að halda áfram að nýta Numicon formin og 

talnastangir til að dýpkta talnaskilning. Settið inniheldur verkefnaspjöld og 

kennsluleiðbeiningar á ensku, 145 Numicon form, kubbapoka, þrjú píluspil, 

23 verkefnaspjöld, handbók með mynda- og mynsturspjöldum, talnalínu á 

vegg, Numicon 10-talnalínu, þrjá talnaspilastokka með spilum frá 1 – 100. 

Þrjú talnaspjöld 1 – 100, talnastangabakkasett, þrjár talnastangabrautir og 

þrjár talnalínur 0 – 100 cm (A4. (e.d). Skólasett 2. Sótt af 

http://a4.is/product/numicon-skolasett-2). 

Skólasett 3 

Skólasett 3 er hugsað fyrir nemendur á aldrinum 7 – 11 ára. Settið 

inniheldur: 160 form, 160 kubba, kubbapoka, þrjár kubbaplötur, fjögur 

píluspil, talnalínu á vegg, þrjár talnastangabrautir, fjórar 10-talnalínur, 

talnaspilastokk með spilum frá 1-100, talnalína 0 – 100cm, 200 

spilapeningar í poka. Kennarahandbók með kennsluáætlun, kennsluforrit og 

verkefnabók fylgir settinu (A4. (e.d). Skólasett 3. Sótt af 

http://a4.is/product/numicon-skolasett-3/). 

Viðauki B Verkefnaspjald úr Grunnsettinu

Viðauki C Kynningarbréf til foreldra 

Hafnarfjörður 23. október 2014 

 

Kæru foreldrar/forráðamenn 

Ég heiti Sæbjörg Erla Árnadóttir og er að vinna lokaverkefni til M. Ed. gráðu 

við Háskóla Íslands í Grunnskólakennarafræðum. 

Á næstu dögum mun ég leggja fyrir nokkur stærðfræðiverkefni fyrir 6 ára 

drengi. Verkefnin byggjast á rannsókn sem ég er að gera sem mun nýtast í 

meistaraprófsverkefni mínu.  Rannsóknin byggist á því að skoða hvernig 

drengirnir nota Numicon námsgögn og að greina talnaskilning þeirra út frá 

námsgögnunum. Drengirnir fá fjölbreytt viðfangsefni/verkefni þar sem þeir 

vinna með Numicon námsgögnin. Á meðan drengirnir eru að vinna 

verkefnin er upptaka í gangi.  Nokkrir drengir fara saman fram til að leysa 

verkefnin. Þeim verður ekki tilkynnt að um rannsókn sé að ræða heldur 

verkefni sem er í gangi.  Verkefnið verður endurtekið í janúar eða febrúar 

2015. 

Ég er bundin nafnaleynd og trúnaði viðkomandi barns. Með undirskrift 

gefur þú leyfi um að nota megi þau gögn sem koma fram á meðan rannsókn 

stendur yfir. Rannsókn þessi verður  einnig tilkynnt til persónuverndar.  

Með bestu kveðju 

Sæbjörg Erla Árnadóttir 

Staður og dagsetning 

 

________________________________________ 

Foreldri/forráðamaður 

Sæbjörg Erla Árnadóttir

Viðauki D Samþykki Persónuverndar 

 

 


